
Diffiniadau 
Mae’r diffiniadau isod yn ymwneud â’r cyfarwyddyd dros dro hwn yn unig: 

 
 

• Plentyn sef unrhyw berson dan 18 oed. Pan fydd sail resymol 
dros gredu y gallai rhywun fod dan 18 oed, tybir ei fod yn blentyn 
oni bai a nes y gellir pennu ei oedran fel arall. Er enghraifft, trwy 
asesiad oedran a gynhelir gan Awdurdod Lleol. 

• Seiliau Pendant (CG) penderfyniad a wneir gan Awdurdod 
Cymwys Unigol (SCA) ar os, ‘yn ôl y tebygolrwydd’, mae sail 
ddigonol i benderfynu bod yr unigolyn sy'n cael ei ystyried yn 
dioddef masnachu mewn pobl neu gaethwasiaeth, 
caethwasanaeth neu lafur dan orfod neu orfodol. 

• Mae Diogelu Cyd-destunol yn ddull o ddeall, ac ymateb i, 
brofiadau plentyn o niwed arwyddocaol tu hwnt i’w teuluoedd. 

• Safleoedd Mabwysiadu’n Gynnar yw’r safleoedd lle mae 
Gwarcheidwaid Annibynnol Plant a Fasnachwyd (ICTG) yn 
gweithredu ar hyn o bryd. 

• Mae Gwarcheidwaid Annibynnol Plant a Fasnachwyd (ICTG) 
yn ffynhonnell cyngor annibynnol i blant sydd wedi eu masnachu 
ac yn rhywun sy'n gallu siarad ar eu rhan. 

• Golyga Gweithiwr Uniongyrchol ICTG unrhyw aelod o staff 
Gwasanaeth sy'n rhoi cymorth un i un i blentyn sydd wedi ei 
fasnachu. 

• Golyga Cydlynydd Ymarfer Rhanbarthol ICTG unrhyw aelod o 
staff y Gwasanaeth sy'n cydlynu yn rhanbarthol ac yn rhoi 
cefnogaeth i wasanaethau statudol ac anstatudol yn y rhanbarth 
hwnnw sy’n cefnogi plentyn sydd wedi ei fasnachu. 

• Golyga Gwasanaeth ICTG y Darparwr Gwasanaeth sy'n 
gweithredu'r ddarpariaeth ICTG yn y Safleoedd Mabwysiadu’n 
Gynnar. 

• Y Mecanwaith Atgyfeirio Cenedlaethol (NRM) yw’r fframwaith 
amlasiantaethol ar gyfer lleoli ac adnabod yr holl oedolion a phlant 
a allai fod wedi eu masnachu ar gyfer caethwasiaeth fodern a 
sicrhau eu bod yn derbyn y gefnogaeth briodol. 

• Golyga awdurdod cyhoeddus unrhyw awdurdod cyhoeddus yn 
ystyr adran 6 Deddf Hawliau Dynol 1998, ar wahân i lys neu 
dribiwnlys, fel y diffinnir yn Neddf Caethwasiaeth Fodern 2015. 

• Golyga cyfrifoldeb rhieni yr holl hawliau, dyletswyddau, pwerau, 
cyfrifoldebau ac awdurdod sydd gan riant plentyn dan y gyfraith 
parthed y plentyn a’i eiddo. Gall personau ar wahân i riant [hefyd] 
gaffael ac arfer cyfrifoldeb rhieni dros blentyn trwy amrywiol 
fathau o orchymyn llys, a gall mwy nag un person arfer cyfrifoldeb 
rhiant ar y cyd, yn ôl Deddf Plant 1989. 

• Golyga Seiliau Rhesymol (RG) benderfyniad a wnaed gan yr 
Awdurdod Cymwys Unigol (SCA) ar os yw’r 

awdurdod cymwys yn amau ond yn methu profi bod rhywun yn 
ddioddefwr caethwasiaeth fodern; 

• Cyfeiria Awdurdod Cymwys Unigol (SCA) at gorff gwneud 
penderfyniadau’r Deyrnas Unedig sy’n gyfrifol am wneud 
penderfyniadau seiliau rhesymol a phenderfyniadau seiliau 
pendant parthed unigolion a gyfeirir atynt fel dioddefwyr posibl 
caethwasiaeth fodern. Mae hyn yn disodli’r ddau awdurdod 
cymwys oedd yn bodoli cyn Ebrill 2019; 

• Golyga plentyn sydd wedi ei fasnachu unrhyw blentyn sydd 
wedi neu sydd dan amheuaeth o fod wedi ei fasnachu, yn unol â’r 
diffiniad yn Neddf Caethwasiaeth Fodern 2015. 



Cyfarwyddyd Dros Dro ar gyfer Gwarcheidwaid Annibynnol Plant a 
Fasnachwyd – Safleoedd Mabwysiadu’n Gynnar 

7 

 

 

 

Cyflwyniad 
 

1. Mae’r ddogfen hon yn rhoi cyfarwyddyd dros dro i’r Safleoedd 
Mabwysiadu’n Gynnar lle mae Gwarcheidwaid Annibynnol Plant a 
Fasnachwyd (ICTG), yn Weithwyr Uniongyrchol ICTG a Chydlynwyr 
Ymarfer Rhanbarthol ICTG wedi eu gweithredu: Gorllewin Canolbarth 
Lloegr1 (Hydref 2018); Dwyrain Canolbarth Lloegr2 (Ionawr 2019); a 
Bwrdeistref Llundain Croydon (Ebrill 2019). Mae hefyd yn disodli’r 
cyfarwyddyd dros dro ar gyfer y Safleoedd Mabwysiadu’n Gynnar 
presennol (Manceinion Fwyaf3, Hampshire ac Ynys Wyth4, a Chymru5). 

 

2. Bydd y cyfarwyddyd dros dro hwn yn ei le cyn i adran 48 Deddf 
Caethwasiaeth Fodern 2015 gychwyn a chyn i reoliadau i gefnogi adran 
48 gael eu darparu. Yn y Safleoedd Mabwysiadu’n Gynnar, bydd 
Gweithwyr Uniongyrchol ICTG yn dal i ddarparu cefnogaeth i blant sydd 
wedi eu masnachu pan nad oes unrhyw un â chyfrifoldeb rhiant ar gyfer 
y plentyn hwnnw yn y Deyrnas Unedig. Yn ogystal, bydd Cydlynydd 
Ymarfer Rhanbarthol ICTG arbenigol yn rhoi cefnogaeth ranbarthol 
strategol i wasanaethau statudol yn y Safleoedd Mabwysiadu’n Gynnar 
i blant y mae gan rywun gyfrifoldeb rhiant amdanynt yn y Deyrnas 
Unedig. 

 
3. Yn unol ag adran 2 Deddf Caethwasiaeth Fodern 2015, ystyrir unrhyw 

blentyn sy'n cael ei recriwtio, cludo, llochesu, derbyn, trosglwyddo neu, 
lle mae rheolaeth yn cael ei chyfnewid gyda’r bwriad o gam-fanteisio 
arno, yn blentyn sydd wedi ei fasnachu. 

 
 
 

 

1 Cyngor Dinas Birmingham; Cyngor Dinas Coventry; Cyngor Bwrdeistref Fetropolitan Dudley; 
Cyngor Bwrdeistref Fetropolitan Sandwell; Cyngor Bwrdeistref Fetropolitan Solihull; Cyngor 
Bwrdeistref Fetropolitan Walsall; Cyngor Dinas Wolverhampton. 
2 Cyngor Dinas Derby; Cyngor Sir Swydd Derby; Cyngor Sir Swydd Lincoln; Cyngor Dinas 
Caerlŷr; Cyngor Sir Swydd Gaerlŷr; Cyngor Sir Swydd Northampton; Cyngor Dinas Nottingham 
Cyngor Sir Swydd Nottingham; Cyngor Sir Rutland. 

3 Cyngor Bolton; Cyngor Bwrdeistref Fetropolitan Bury; Cyngor Dinas Manceinion; Cyngor 
Oldham; Cyngor Bwrdeistref Fetropolitan Trafford; Cyngor Bwrdeistref Fetropolitan Tameside; 
Cyngor Bwrdeistref Fetropolitan Rochdale; Cyngor Dinas Salford; Cyngor Bwrdeistref 
Fetropolitan Stockport; Cyngor Wigan. 
4 Cyngor Sir Hampshire; Cyngor Ynys Wyth; Cyngor Dinas Portsmouth; 
Cyngor Dinas Southampton. 

5 Cyngor Bwrdeistref Sirol Blaenau Gwent; Cyngor Bwrdeistref Sirol Pen-y-bont ar Ogwr; Cyngor 

Bwrdeistref Sirol Caerffili; Cyngor Caerdydd; Cyngor Sir Caerfyrddin; Cyngor Sir Ceredigion; 
Cyngor Bwrdeistref Sirol Conwy; Cyngor Sir Dinbych; Cyngor Sir y Fflint; Cyngor Gwynedd; 
Cyngor Sir Ynys Môn; Cyngor Bwrdeistref Sirol Merthyr Tudful; Cyngor Sir Fynwy; Cyngor 
Bwrdeistref Sirol Castell-nedd Port Talbot; Cyngor Dinas Casnewydd; Cyngor Sir Penfro; 
Cyngor Sir Powys; Cyngor Bwrdeistref Sirol Rhondda Cynon Taf; Dinas a Sir Abertawe; Cyngor 
Bwrdeistref Sirol Torfaen; Cyngor Bro Morgannwg; Cyngor Bwrdeistref Sirol Wrecsam. 

4. Gellir cam-fanteisio ar blant sydd wedi eu masnachu mewn nifer o wahanol 
ffyrdd, yn cynnwys masnachu ar gyfer troseddoldeb gorfodol, llafur gorfodol, 
cam-fanteisio’n rhywiol, caethwasanaeth domestig neu gynaeafu organau. 
Mae masnachu mewn plant yn ffurf o gam-drin plant a dylid dilyn gweithdrefnau 
diogelu plant, fel y sefydlir yn y cyfarwyddyd statudol Working together to 
safeguard children yn Lloegr, os amheuir masnachu gan y gall gael effaith 
ddinistriol a pharhaus ar blant sydd wedi eu masnachu. Yng Nghymru, sefydlir 
trefniadau diogelu yn y cyfarwyddyd statudol Gweithio Gyda’n Gilydd i Ddiogelu 
Pobl: Cyfrol 1: Cyflwyniad a Throsolwg a Gweithio Gyda’n Gilydd i Ddiogelu 
Pobl: Cyfrol 5 – Ymdrin ag Achosion Unigol i Amddiffyn Plant sy’n Wynebu 
Risg. Ceir cyngor pellach ar ymarfer yn Gweithdrefnau Diogelu Cymru (i'w 
cyhoeddi diwedd haf 2019) a’r Canllawiau Ymarfer Cymru Gyfan - diogelu plant 
a allai fod wedi eu masnachu. 

 

5. Gellir masnachu plant i mewn i’r Deyrnas Unedig, allan ohoni ac o’i hamgylch 
(a elwir hefyd yn ‘fasnachu mewnol’) a gallant fod yn ddinasyddion y Deyrnas 
Unedig, neu unrhyw wlad arall. Gall plant hefyd barhau i fod mewn perygl o 
ddioddef masnachu a cham-fanteisio ar ôl iddynt gael eu hadnabod, ac yng 
ngofal awdurdodau cyhoeddus. Diweddarwyd y Cyfarwyddyd Statudol yn 
Lloegr ar gyfer awdurdodau lleol a gweithwyr proffesiynol sy'n cefnogi plant 
wedi eu masnachu a’i gyhoeddi gan yr Adran Addysg yn Nhachwedd 2017: 
Care of Unaccompanied and Migrant Children and Child Victims of Modern 
Slavery. 

 
6. Efallai y bydd gan blant sydd wedi eu masnachu amrywiaeth o awdurdodau 

cyhoeddus yn ymwneud â’u hadnabod, y gofal amdanynt a’u cefnogi. Gallai'r 
rhain gynnwys gwasanaethau cymdeithasol plant awdurdod lleol, 
gwasanaethau addysg awdurdod lleol, gwasanaethau iechyd ysgolion, yr 
heddlu ac asiantaethau cyfiawnder troseddol eraill cysylltiedig. Ar gyfer plant 
nad ydynt yn wladolion y Deyrnas Unedig, efallai y bydd hyn hefyd yn cynnwys 
y Swyddfa Gartref a’i changhennau cyflawni, yn cynnwys Llu'r Ffiniau, Fisâu a 
Mewnfudo’r Deyrnas Unedig a Gorfodi Mewnfudo. Efallai y bydd gan blant sydd 
wedi eu masnachu hefyd gyswllt gydag amrywiaeth o sefydliadau 
Anllywodraethol neu sector cymunedol a chynrychiolwyr cyfreithiol. 

 
7. Mae’r cyfarwyddyd dros dro hwn yn disgrifio swyddogaethau a dyletswyddau 

deddfwriaethol penodol parthed plant a allai fod wedi eu masnachu. Rydyn ni'n 
cydnabod nad yw adran 48 Deddf Caethwasiaeth Fodern 2015 wedi cychwyn 
eto a’i bod yn cael ei hadolygu ar hyn o bryd. Fodd bynnag, er mwyn ein galluogi 
i asesu’r broses Gwasanaeth ICTG disgwyliwn i awdurdodau cyhoeddus dalu 
sylw dyledus i swyddogaethau Gweithwyr Uniongyrchol ICTG a Chydlynwyr 
Ymarfer Rhanbarthol ICTG, fel y byddai’n ofynnol gan reoliadau dan adran 48 
(6) (e) (i) ac Adran 48 (6) (e) (ii) Deddf Caethwasiaeth Fodern 2015. 

 

8. Gan fod y cyfarwyddyd dros dro hwn yn fater polisi’r Swyddfa Gartref, rhaid i 
Orfodi Mewnfudo, Llu'r Ffiniau, a Fisâu a Mewnfudo’r Deyrnas Unedig ddilyn 

https://www.gov.uk/government/publications/working-together-to-safeguard-children--2
https://www.gov.uk/government/publications/working-together-to-safeguard-children--2
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://www.gov.uk/government/publications/care-of-unaccompanied-and-trafficked-children
https://www.gov.uk/government/publications/care-of-unaccompanied-and-trafficked-children
https://www.gov.uk/government/publications/care-of-unaccompanied-and-trafficked-children
https://www.gov.uk/government/publications/care-of-unaccompanied-and-trafficked-children

y cyfarwyddyd dros dro hwn. Er y dylai’r bennod gyfan gael ei dilyn, 
sylwer, pan ddefnyddir: 

• ‘rhaid’ mae’n adlewyrchu rhwymedigaethau cyfreithiol mewn 
deddfwriaeth (yn cynnwys Deddf Caethwasiaeth Fodern 2015 a 
deddfwriaeth arall fel Deddf Hawliau Dynol 1998) neu gyfraith 
achos a rhaid ei ddilyn. 

• ‘dylid’, dylid cofnodi unrhyw beth sy'n wahanol i’r dull arfaethedig 
a’i nodi ar ffeil y plentyn ar y Gronfa Ddata Gwybodaeth Achosion 
(CID). 

• ‘gall’, ‘gallai’ neu ‘gellid’ dylai’r cyfarwyddyd yn y bennod gael ei 
ddilyn pryd bynnag y bydd hynny’n bosibl. 

 

Diben y cyfarwyddyd dros dro hwn 
 

9. Nid yw Adran 48 Deddf Caethwasiaeth Fodern 2015 wedi dechrau eto. 
Diben y cyfarwyddyd dros dro hwn yw cefnogi sefydlu Gweithwyr 
Uniongyrchol ICTG a Chydlynwyr Ymarfer Rhanbarthol ICTG, nodi eu 
rolau a chyfrifoldebau unigol yn ogystal â rhai awdurdodau cyhoeddus 
ac asiantaethau cysylltiedig eraill a’u staff sydd mewn Safleoedd 
Mabwysiadu’n Gynnar neu’n gweithio ynddynt. Mae hyn yn cynnwys, yn 
benodol: 

• Awdurdodau lleol; 

• Comisiynwyr yr Heddlu a Throseddu; 

• Heddlu; 

• Ysgolion, colegau ac academïau; 

• Comisiynwyr y GIG a darparwyr a ariennir gan y GIG; 

• Y Swyddfa Gartref, yn cynnwys Fisâu a Mewnfudo’r Deyrnas 
Unedig (UKVI), Llu'r Ffiniau a Gorfodi Mewnfudo (IE); 

• Asiantaeth Troseddu Cenedlaethol (NCA); 

• Gwasanaeth Erlyn y Goron (CPS); 

• Y Gwasanaeth ICTG ac unrhyw staff a fydd yn darparu’r 
gwasanaeth i blant sydd wedi eu masnachu yn y Safleoedd 
Mabwysiadu’n Gynnar; 

• Sefydliadau a’u staff sy'n gweithio gyda phlant sydd wedi eu 
masnachu yn y Safleoedd Mabwysiadu’n Gynnar, ac 

• Y Gwasanaeth Llysoedd a Thribiwnlysoedd, Bwrdd Cyfiawnder Ieuenctid. 

 
 

10. Cyhoeddir y cyfarwyddyd dros dro hwn dan Adran 49 Deddf 
Caethwasiaeth Fodern 2015. 

Ar gyfer pwy mae’r cyfarwyddyd dros dro hwn? 

11. Mae’r cyfarwyddyd dros dro hwn wedi ei anelu at holl staff Gwasanaeth 
ICTG, yn ogystal â staff mewn awdurdodau cyhoeddus a sefydliadau 
anllywodraethol eraill yn Nwyrain Canolbarth Lloegr, Manceinion Fwyaf, 
Hampshire ac Ynys Wyth, Bwrdeistref Llundain Croydon, Cymru a 
Gorllewin Canolbarth Lloegr ac unrhyw Safleoedd Mabwysiadu’n Gynnar y 
gallai Gweithwyr Uniongyrchol ICTG a Chydlynwyr Ymarfer Rhanbarthol 
ICTG fod yn gweithredu ynddynt yn y dyfodol, cyn i’r cynllun gael ei 
weithredu yn genedlaethol. 

 
12. Yn ogystal, mae’r cyfarwyddyd dros dro hwn wedi ei anelu at sefydliadau 

sector statudol a gwirfoddol sy’n gweithio’n genedlaethol fel Llu'r Ffiniau, yr 
heddlu, Gorfodi Mewnfudo (IE), Fisâu a Mewnfudo'r Deyrnas Unedig (UKVI) 
a’r Asiantaeth Troseddu Cenedlaethol (NCA) sy'n darparu gwasanaethau 
neu swyddogaethau yn y Safleoedd Mabwysiadu’n Gynnar, sy'n debygol o 
ddod ar draws plant sydd wedi eu masnachu neu sy'n ymwneud â chefnogi 
plant a allai fod wedi dioddef hynny. 

 
13. Dylid darllen y cyfarwyddyd dros dro hwn ar y cyd â’r holl gyfarwyddyd 

statudol arall sy'n cael ei ddatblygu dan Adran 49 Deddf Caethwasiaeth 
Fodern 2015, yn ogystal â’r Mecanwaith Atgyfeirio Cenedlaethol (NRM) - 
arweiniad ar gyfer ymatebwyr cyntaf plant. 

 
14. Ar gyfer awdurdodau lleol yn y Safleoedd Mabwysiadu’n Gynnar yn Lloegr, 

dylid darllen y cyfarwyddyd dros dro hwn ar y cyd â’r cyfarwyddyd statudol, 
Care of Unaccompanied and Migrant Children and Child Victims of Modern 
Slavery neu unrhyw ddiweddariad dilynol i’r cyfarwyddyd dros dro hwn. Ar 
gyfer awdurdodau lleol yng Nghymru, gan fod polisi diogelu wedi ei 
ddatganoli, dylid ei ddarllen ar y cyd â’r cyfarwyddyd statudol, Gweithio 
Gyda’n Gilydd i Ddiogelu Pobl: Cyfrol 1: Cyflwyniad a Throsolwg a Gweithio 
Gyda’n Gilydd i Ddiogelu Pobl: Cyfrol 5 – Ymdrin ag Achosion Unigol i 
Amddiffyn Plant sy’n Wynebu Risg. Ceir cyngor pellach ar ymarfer yn 
Gweithdrefnau Diogelu Cymru (i'w cyhoeddi diwedd haf 2019) a’r 
Canllawiau Ymarfer Cymru Gyfan - diogelu plant a allai fod wedi eu 
masnachu. 

 
15. Nid yw’r cyfarwyddyd dros dro hwn yn disodli’r dogfennau cyfarwyddyd 

presennol, ond yn hytrach yn ceisio eu hegluro a chyd-fynd â hwy trwy 
amlygu’r rolau a chyfrifoldebau mae’r ddarpariaeth ICTG yn eu creu yn y 
model ddiwygiedig hon. 

 

16. Bydd y cyfarwyddyd dros dro hwn yn berthnasol i Safleoedd Mabwysiadu’n 
Gynnar a’r awdurdodau cyhoeddus yn yr ardaloedd hynny yn unig, a’r 
sefydliadau hynny sydd wedi eu rhestru ym mharagraff 8. Bydd cyfyngiad 
amser ar y cyfarwyddyd dros dro hwn a bydd yn parhau tra bydd y 
ddarpariaeth ICTG yn y Safleoedd Mabwysiadu’n Gynnar, o Hydref 2018, 
neu nes bydd cyfarwyddyd statudol dan Adran 48 Deddf Caethwasiaeth 
Fodern 2015 wedi ei gyflwyno. 

https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/publications/care-of-unaccompanied-and-trafficked-children
https://www.gov.uk/government/publications/care-of-unaccompanied-and-trafficked-children
https://www.gov.uk/government/publications/care-of-unaccompanied-and-trafficked-children
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf

Egwyddorion arweiniol ac 
ystyriaethau cyffredinol 

17. Yn ogystal â Deddf Caethwasiaeth Fodern 2015, dylai'r rhai sy’n 
ymwneud â chefnogi plant sydd wedi eu masnachu fod yn gyfarwydd ag 
unrhyw ddeddfwriaeth berthnasol arall, yn cynnwys Deddf Hawliau 
Dynol 1998. 

 
18. Dylai Gweithwyr Uniongyrchol ICTG a Chydlynwyr Ymarfer Rhanbarthol 

ICTG hefyd fod yn ymwybodol o’r: 

 

• Deddfau Plant 1989 a 2004 

• Deddf Gwasanaethau Cymdeithasol a Llesiant (Cymru) 2014 
http://www.legislation.gov.uk/anaw/2014/4/pdfs/anaw_20140004 
_mi.pdf 

•  Confensiwn y Cenhedloedd Unedig ar Hawliau'r Plentyn 
(UNCRC) a’i Brotocolau Gweithredol (gan gyfeirio’n benodol at y 
Protocol Dewisol ar Werthu Plant, Puteindra Plant a Phornograffi 
Plant, a gadarnhawyd gan y Deyrnas Unedig yn 2009). 

 

19. Dylai Gweithwyr Uniongyrchol ICTG, Cydlynwyr Ymarfer Rhanbarthol 
ICTG ac awdurdodau cyhoeddus ystyried y pwyntiau canlynol wrth 
drafod anghenion cefnogaeth plant sydd wedi eu masnachu: 

• Mae masnachu mewn plant yn fath o gam-drin plant ac mae'n 
rhaid dilyn gweithdrefnau diogelu plant perthnasol, fel y sefydlir 
yn Working together to safeguard children, yn Lloegr os amheuir 
masnachu; 

• Yng Nghymru, rhaid dilyn Gweithio Gyda’n Gilydd i Ddiogelu Pobl: 
Cyfrol 1: Cyflwyniad a Throsolwg a Gweithio Gyda’n Gilydd i 
Ddiogelu Pobl: Cyfrol 5 – Ymdrin ag Achosion Unigol i Ddiogelu 
Plant sy'n Wynebu Risg os amheuir masnachu. Ceir cyngor 
pellach ar ymarfer yn Gweithdrefnau Diogelu Cymru (i'w cyhoeddi 
diwedd haf 2019) a’r Canllawiau Ymarfer Cymru Gyfan - diogelu 
plant a allai fod wedi eu masnachu. 

• Rhaid i weithredu er lles y plentyn fod y brif ystyriaeth ar bob adeg, 
fel yr amlinellwyd yn Erthygl 3 Confensiwn y CU ar Hawliau'r 
Plentyn ac yr ymhelaethwyd arno ym Mhwyllgor y CU ar Hawliau'r 
plentyn Sylw Cyffredinol 14; 

• Dylai pob awdurdod cyhoeddus sy'n dod i gysylltiad â phlant yn 
eu gwaith beunyddiol allu adnabod plant sydd wedi eu masnachu 
a bod yn gyfrifol am weithredu i ddiogelu’r plant hyn rhag niwed 
posibl neu wirioneddol, yn cynnwys eu cyfeirio at y sefydliadau 
priodol am gefnogaeth; 

• Disgwylir i bob awdurdod cyhoeddus ac ymarferwr gydweithio a 
chyfrannu pa bynnag gamau sydd angen i 

http://www.legislation.gov.uk/ukpga/1998/42/contents
http://www.legislation.gov.uk/ukpga/1998/42/contents
http://www.legislation.gov.uk/ukpga/1989/41/contents
http://www.legislation.gov.uk/ukpga/2004/31/contents
http://www.legislation.gov.uk/anaw/2014/4/pdfs/anaw_20140004_mi.pdf
http://www.legislation.gov.uk/anaw/2014/4/pdfs/anaw_20140004_mi.pdf
http://www.unicef.org.uk/Documents/Publication-pdfs/UNCRC_PRESS200910web.pdf
http://www.ohchr.org/EN/ProfessionalInterest/Pages/OPSCCRC.aspx
http://www.ohchr.org/EN/ProfessionalInterest/Pages/OPSCCRC.aspx
http://www.ohchr.org/EN/ProfessionalInterest/Pages/OPSCCRC.aspx
http://www.ohchr.org/EN/ProfessionalInterest/Pages/OPSCCRC.aspx
https://www.gov.uk/government/publications/working-together-to-safeguard-children--2
https://www.gov.uk/government/publications/working-together-to-safeguard-children--2
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/phhs/publications/160404part7guidevol1cy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
https://gweddill.gov.wales/docs/dhss/publications/180511childrenatriskcy.pdf
http://www.ohchr.org/en/professionalinterest/pages/crc.aspx
http://www.ohchr.org/en/professionalinterest/pages/crc.aspx
http://www.ohchr.org/en/professionalinterest/pages/crc.aspx
http://www2.ohchr.org/English/bodies/crc/docs/GC/CRC_C_GC_14_ENG.pdf
http://www2.ohchr.org/English/bodies/crc/docs/GC/CRC_C_GC_14_ENG.pdf
http://www2.ohchr.org/English/bodies/crc/docs/GC/CRC_C_GC_14_ENG.pdf

ddiogelu’r plentyn, hyrwyddo ei les a’i gadw’n ddiogel rhag 
niwed neu niwed pellach; 

• Mae gan blant yr hawl i gael parch i’w hurddas; 

• Dylid casglu barn, dymuniadau a theimladau’r plentyn ar bob 
adeg a dylai ei weithiwr cymdeithasol/cynrychiolydd/unigolyn
a ymddiriedir/Gweithwyr Uniongyrchol 
ICTG/Cydlynydd Ymarfer Rhanbarthol ICTG a phawb arall sy'n 
ymwneud â’r broses o wneud penderfyniadau ar ran y plentyn eu 
hystyried er mwyn penderfynu ar y cyd beth yw’r ffordd orau i reoli 
a chefnogi ei anghenion gofal a diogelwch; 

• Dylai plant gael cymaint o wybodaeth ag sy’n bosibl a dylent 
dderbyn gwybodaeth glir a manwl am eu cefnogaeth, wedi ei 
esbonio mewn ffordd/iaith y gallant ei deall ac ar ffurf sy'n briodol 
i'w hoedran a chyfnod datblygiad; 

• Mae’r broses ddatblygu o blentyndod i oedolyn, yn arbennig yn 
ystod y glasoed, yn golygu newidiadau arwyddocaol mewn 
amrywiaeth o feysydd, megis datblygiad corfforol, emosiynol a 
deallusol. Efallai fod plant sydd wedi eu masnachu wedi dioddef 
trawma sylweddol o ganlyniad i’w profiadau a allai effeithio ar eu 
prosesau datblygu unigol. Mae angen ystyried y ffactorau hyn 
wrth bennu’r ffordd orau i gefnogi’r plentyn; 

• Dylai awdurdodau lleol ddefnyddio dull amlasiantaethol wrth 
gynnal asesiad risg o blentyn yn cynnwys sicrhau llety priodol ac 
wrth ddatblygu’r cynllun gofal a chefnogaeth personol; 

• Dylai pob plentyn dderbyn yr un ddarpariaeth addysgol beth 
bynnag yw ei statws o ran mewnfudo. Ar gyfer plant nad ydynt yn 
siarad Saesneg neu sydd ag anawsterau cyfathrebu, dylai hyn 
hefyd gynnwys mynediad at gefnogaeth iaith a chyfathrebu a dylai 
ysgolion ymateb i bob plentyn yn ôl ei anghenion addysgol; 

• Dylid cadw unrhyw gyfyngiad ar blentyn i’w ddiogelu rhag y 
posibilrwydd o gael ei fasnachu eto cyn lleied ag sy’n 
angenrheidiol a dylid trafod hyn gyda gweithwyr proffesiynol eraill 
a gyda’r plentyn ei hun, a chytuno ar hyn gyda’r plentyn pryd 
bynnag y mae’n bosibl. Gallai hyn gynnwys, er enghraifft, tynnu 
ffonau symudol a mynediad i’r rhyngrwyd oddi ar blentyn i atal 
cyswllt posibl â’r masnachwyr. 

Adnabod plant sydd wedi eu masnachu 

 
20. Mae gan bob plentyn, heb ystyried ei statws o ran mewnfudo, hawl i gael 

ei ddiogelu a chael ei amddiffyn dan y gyfraith. Nid yw cenedligrwydd na 
statws mewnfudo’r plentyn yn effeithio ar unrhyw gyfrifoldebau statudol 
sydd gan yr awdurdodau cyhoeddus penodol dan Ddeddfau Plant 1989 
a 2004 na Deddf Gwasanaethau Cymdeithasol a Llesiant (Cymru) 2014. 

 
21. Mae angen i bob awdurdod cyhoeddus sy'n dod i gysylltiad â phlant yn 

eu gwaith beunyddiol allu adnabod plant sydd wedi eu masnachu a gallu 
diogelu’r plant hyn rhag niwed posibl neu wirioneddol. 

 
22. Ar gyfer awdurdodau cyhoeddus nad ydynt yn dod i gysylltiad rheolaidd 

â phlant sydd wedi eu masnachu, gallai hyn fod yn anodd. Fodd bynnag, 
mae ganddynt gyfrifoldeb am adnabod y plentyn fel targed masnachu 
posibl a’i roi mewn cysylltiad â’r awdurdodau cyfrifol a darparwyr 
cefnogaeth. Dim ond sefydliadau sydd wedi eu disgrifio fel ymatebwyr 
cyntaf all atgyfeirio plentyn sydd wedi ei fasnachu i'r NRM. Mae'n bwysig 
nodi y gall plant Prydeinig hefyd gael eu masnachu o fewn a thu allan i 
ffiniau cenedlaethol y Deyrnas Unedig ar gyfer pob math o gam-
fanteisio. Rhaid atgyfeirio plant o unrhyw genedl at yr NRM, os ystyrir eu 
bod wedi eu masnachu neu os yw'n bosibl eu bod wedi eu masnachu. 

 
23. Rhaid dilyn protocolau a gweithdrefnau diogelu a gwarchod plant fel 

blaenoriaeth os caiff plentyn allai fod wedi ei fasnachu ei adnabod. 
 

24. Fel gydag oedolion cyfatebol, efallai na fydd plant sydd wedi eu 
masnachu yn dangos arwyddion amlwg o straen neu'n ystyried eu 
hunain i fod dan risg o niwed gan fasnachwr a gall fod yn amheus o 
awdurdodau cyhoeddus. Gall gymryd cyfnod sylweddol o amser i’r 
plentyn ddatblygu perthynas o ymddiriedaeth a rhannu ei stori, ac efallai 
na fydd rhai yn gwneud hyn o gwbl. Nid yw’n anghyffredin i fasnachwyr 
hyfforddi plant maent yn cam-fanteisio arnynt neu roi straeon iddynt eu 
hadrodd os bydd yr awdurdod yn cysylltu. Gall unrhyw wallau neu 
anghysondebau yn stori’r plentyn ddigwydd am eu bod yn ailadrodd 
storïau wedi eu creu gan bobl eraill. 

 
25. Gallai hanesion cynnar gan blant sydd wedi eu masnachu hefyd fod wedi 

eu heffeithio gan effaith trawma. Gallai trawma yn gysylltiedig â chael ei 
fasnachu effeithio ar iechyd meddwl y plentyn mewn sawl ffordd, sy’n 
gallu arwain at symptomau yn cynnwys gelyniaeth ac ymosodedd neu 
dawelwch ac ymgilio, anhawster wrth gofio manylion neu ddigwyddiadau 
cyfan, ac anhawster wrth ganolbwyntio. Gallai plant sydd wedi eu 
masnachu hefyd fod yn ansicr ynghylch y llefydd neu wledydd y maent 
wedi teithio 

http://www.legislation.gov.uk/ukpga/1989/41/contents
http://www.legislation.gov.uk/ukpga/2004/31/contents
http://www.legislation.gov.uk/anaw/2014/4/pdfs/anaw_20140004_mi.pdf
http://www.legislation.gov.uk/anaw/2014/4/pdfs/anaw_20140004_mi.pdf
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF

trwyddynt, gan y byddai'n debygol y byddai eu masnachwyr yn cadw’r 
wybodaeth honno oddi wrthynt. Efallai y byddai plentyn hefyd yn poeni 
am gael ei dynnu o'r Deyrnas Unedig, yn ogystal â bod ofn 
gweithredoedd yr heddlu neu awdurdodau yn seiliedig ar ei brofiad 
blaenorol yn ei wlad ei hun neu ar y daith i'r Deyrnas Unedig. Efallai y 
bydd hefyd yn ofni goblygiadau o ganlyniad i'r straeon y mae’r 
masnachwyr wedi eu dweud wrtho. 

 
26. Gall plant sydd wedi eu masnachu, boed hynny'n wladolion y Deyrnas 

Unedig, gwladolion yr Ardal Economaidd Ewropeaidd6 (AEE) neu 
wladolion y Swistir/nad ydynt yn wladolion yr AEE, gael eu canfod mewn 
gwahanol leoliadau mewn gwahanol ffyrdd. Mae hyn yn cynnwys yn yr 
ysgol, wrth dderbyn triniaeth gofal iechyd, trwy Wasanaethau Plant, yn 
ystod gweithredu i orfodi'r gyfraith, wrth ddod i mewn neu wrth adael 
mewn maes awyr, porthladd, neu fynediad cudd, neu tra yn y systemau 
mewnfudo a chyfiawnder troseddol. 

 
27. Yn ogystal, p’un a yw plentyn o bosibl wedi ei fasnachu neu beidio, dylai 

unrhyw blentyn sydd wedi ei baratoi a’i orfodi i bobl gam-fanteisio yn 
rhywiol arno, yn cynnwys gwladolion y Deyrnas Unedig, fod yn destun y 
camau diogelu a amlinellir yn Diogelu Plant a Phobl Ifanc rhag Cam-
fanteisio Rhywiol, cyfarwyddyd ategol yr Adran Addysg at Cydweithio i 
Ddiogelu Plant yn ogystal â’r cyfarwyddyd statudol yng Nghymru, 
Gweithio Gyda’n Gilydd i Ddiogelu Pobl: Cyfrol 7 – Diogelu Plant rhag 
Cam-fanteisio’n Rhywiol ar Blant (i ddod). Ceir cyngor pellach ar ymarfer 
yn Gweithdrefnau Diogelu Cymru (i'w cyhoeddi ddiwedd yr haf 2019) a 
rhaid dilyn y Canllawiau Ymarfer Cymru Gyfan - diogelu plant a allai fod 
wedi eu masnachu . 

 

Dangosyddion posibl fod plentyn wedi ei 
fasnachu 

 
28. I ddeall mwy am ddangosyddion posibl masnachu, gweler 

Caethwasiaeth Fodern: cyfarwyddyd i staff rheng flaen a’r Mecanwaith 
Atgyfeirio Cenedlaethol cyfarwyddyd i ymatebwyr cyntaf plant. 

 
29. Yn ogystal, mae dangosyddion penodol ar gyfer cam-drin plant yn 

rhywiol wedi eu cynnwys yn Safeguarding Children and Young People 
from sexual exploitation ac yng nghyfarwyddyd statudol Llywodraeth 
Cymru Gweithio Gyda’n Gilydd i Ddiogelu Pobl: Cyfrol 7 – Diogelu Plant 
rhag Cam-fanteisio’n Rhywiol ar Blant (i ddod). 

 
 
 
 
 

 

6 Mae’r AEE yn cynnwys gwledydd yr UE a hefyd Gwlad yr Iâ, Liechtenstein a Norwy. 

https://www.gov.uk/government/uploads/system/uploads/attachment_data/file/278849/Safeguarding_Children_and_Young_People_from_Sexual_Exploitation.pdf
https://www.gov.uk/government/uploads/system/uploads/attachment_data/file/278849/Safeguarding_Children_and_Young_People_from_Sexual_Exploitation.pdf
https://www.gov.uk/government/uploads/system/uploads/attachment_data/file/419595/Working_Together_to_Safeguard_Children.pdf
https://www.gov.uk/government/uploads/system/uploads/attachment_data/file/419595/Working_Together_to_Safeguard_Children.pdf
https://www.gov.uk/government/uploads/system/uploads/attachment_data/file/419595/Working_Together_to_Safeguard_Children.pdf
https://www.gov.uk/government/uploads/system/uploads/attachment_data/file/509326/victims-of-modern-slavery-frontline-staff-guidance-v3.pdf
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/278849/Safeguarding_Children_and_Young_People_from_Sexual_Exploitation.pdf
https://www.gov.uk/government/uploads/system/uploads/attachment_data/file/278849/Safeguarding_Children_and_Young_People_from_Sexual_Exploitation.pdf

Atgyfeirio at Wasanaeth ICTG 
 

30. Yn unol â chyfarwyddyd presennol yr NRM ar gyfer ymatebwyr cyntaf 
plant, mae gan bob asiantaeth a sefydliad o fewn y Safleoedd 
Mabwysiadu’n Gynnar sydd â sail i boeni y gallai plentyn fod wedi ei 
fasnachu gyfrifoldeb i roi’r plentyn mewn cysylltiad â’r awdurdodau 
cyfrifol a darparwyr cefnogaeth. Dim ond sefydliadau sydd wedi eu 
dosbarthu yn ymatebwyr cyntaf all atgyfeirio unigolyn a all fod wedi ei 
fasnachu at yr NRM. 

 
31. Yn y Safleoedd Mabwysiadu’n Gynnar, bydd yr un broses yn berthnasol. 

Felly, os ystyrir bod plentyn wedi ei fasnachu, rhaid rhoi gwybod i'r 
ymatebwr cyntaf. Ar ôl i’r adnabyddiaeth yma gael ei gwneud rhaid i’r 
ymatebwr cyntaf: 

a. Yn gyntaf, atgyfeirio’r plentyn trwy’r llwybr diogelu arferol yn yr 
Awdurdod Lleol; 

b. Atgyfeirio'r plentyn at y Gwasanaeth ICTG. 

c. Llenwi’r ffurflen atgyfeirio NRM. 

Am ragor o fanylion am atgyfeirio achos i'r NRM, gweler y cyfarwyddyd NRM 

ar gyfer ymatebwyr cyntaf plant. Mae Atodiad A hefyd yn rhoi trosolwg lefel 

uchel o broses atgyfeirio'r Gwasanaeth ICTG. 

 

32. Bydd yr ymatebwr cyntaf yn cysylltu â’r Gwasanaeth ICTG trwy lenwi 
pro-forma benodol a’i hanfon at trafficking.referrals@bypmk.cjsm.net. 

 
33. Bydd y Gwasanaeth ICTG hefyd yn ymatebwr cyntaf penodedig ac yn 

gallu gwneud atgyfeiriadau NRM. Os yw Gweithiwr Uniongyrchol ICTG 
neu Gydlynydd Ymarfer Rhanbarthol ICTG yr ymatebwr cyntaf, dylai 
ddal i ddilyn yr un weithdrefn ag a ddisgrifir uchod. Rhaid iddynt lenwi 
pro-forma y Gwasanaeth ICTG. 

 
34. Ni fydd rôl yr ymatebwr cyntaf yn y Safleoedd Mabwysiadu’n Gynnar yn 

newid. Yr unig ychwanegiad at rôl yr ymatebwr cyntaf yw llenwi pro-
forma benodol sy'n hysbysu’r Gwasanaeth ICTG am blentyn sydd wedi 
ei fasnachu a rhoi manylion y plentyn iddynt. 

 
35. Dylai’r Gweithiwr Uniongyrchol ICTG gydnabod ei fod wedi derbyn y pro-

forma ac ymateb trwy e-bost i roi cyngor: 

 

• Am gyngor ac arweiniad diogelwch uniongyrchol i roddwyr gofal 
i blant sydd wedi eu masnachu; 

• pwy fydd yn bresennol i gwrdd y plentyn a’i gynrychioli; 

• y lleoliad lle fydd y cyfarfod yn digwydd; 

https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/uploads/system/uploads/attachment_data/file/510091/NRM_-_guidance_for_child_first_responders_v2.0_EXT.PDF
https://www.gov.uk/government/publications/child-trafficking-advocates-early-adopter-sites
mailto:%20trafficking.referrals@bypmk.cjsm.net
https://www.gov.uk/government/publications/child-trafficking-advocates-early-adopter-sites
https://www.gov.uk/government/publications/child-trafficking-advocates-early-adopter-sites
https://www.gov.uk/government/publications/child-trafficking-advocates-early-adopter-sites

• yr amser pan fydd y Gweithiwr Uniongyrchol ICTG ar gael i 
gwrdd â’r plentyn; 

i sicrhau bod cynllun clir y cytunodd pawb arno. 
 

36. Mae’n bosibl y bydd y cyfarfod cyntaf rhwng y Gweithiwr Uniongyrchol 
ICTG a’r plentyn yn digwydd cyn y gwneir yr atgyfeiriad NRM gan yr 
ymatebwr cyntaf. 

 
37. Gan fod datblygu perthynas o ymddiriedaeth gyda’r plentyn yn allweddol 

i rôl y Gweithiwr Uniongyrchol ICTG, bydd y cyfarfod yn cael ei gynnal 
wyneb yn wyneb bob tro. 

 
38. Mae cyswllt wyneb yn wyneb rheolaidd yn parhau i fod yn bwysig er 

mwyn cynnal perthynas o ymddiriedaeth rhwng y plentyn a’r Gweithiwr 
Uniongyrchol ICTG, hyd yn oed ar ôl sefydlu perthynas. Pan gynllunnir 
cyfarfodydd ychwanegol tu hwnt i’r cyfarfodydd wyneb yn wyneb cyson 
hyn, gall dulliau cyfathrebu eraill, fel cynadleddau fideo neu ffôn, gael eu 
hystyried. Fodd bynnag, dylid gwneud y penderfyniad i ddefnyddio 
canolwyr mewn ymgynghoriad â’r plentyn a gwneud penderfyniad yn 
unol â’i ddewisiadau, argaeledd a diogelwch. 

 
39. Bydd y Gwasanaeth ICTG ar gael 24 awr y dydd, 7 niwrnod yr wythnos, 

365/6 niwrnod o’r flwyddyn. 

 

40. Mae rhif llinell cymorth 24/7 ar gyfer y Gwasanaeth ICTG [0800 043 
4303] ar gael ar gyfer cyngor a chynadleddau achos. Gellir atgyfeirio 
hefyd trwy'r llinell gymorth os nad yw'n bosibl anfon pro-forma atgyfeirio 
trwy e-bost diogel trafficking.referrals@bypmk.cjsm.net. 

 

41. Gall achlysuron godi pan fydd plentyn yn awgrymu ei fod wedi ei 
fasnachu yn ystod ei gyfweliad lloches neu gyfweliad heddlu yn unig. 
Dan amgylchiadau o'r fath, dylid gwneud yr atgyfeiriad at y Gwasanaeth 
ICTG cyn gynted â phosibl neu o leiaf ar yr un diwrnod calendr ag y 
rhoddir y wybodaeth. Yna dylid dilyn cyfarwyddyd atgyfeirio’r NRM. Ni 
fyddem yn disgwyl i'r cyfweliad lle mae'r plentyn yn datgelu neu'n dangos 
dangosyddion masnachu gael ei derfynu o ganlyniad, ond disgwylir y 
byddai'r Gwasanaeth ICTG yn cael ei gynnwys mewn unrhyw 
gyfweliadau neu gyfarfodydd pellach yn unol â’r broses arferol. 

 

42. Os yw plentyn sydd wedi ei fasnachu yn cael ei drosglwyddo i Safle 
Mabwysiadu’n Gynnar, rhaid i'r awdurdod lleol sy'n derbyn roi gwybod i’r 
Gwasanaeth ICTG am y plentyn trwy lenwi pro-forma penodol y 
Gwasanaeth ICTG a’i roi i'r Gwasanaeth ICTG cyn gynted â phosibl, neu 
o leiaf ar yr un diwrnod calendr ag y mae’r plentyn wedi ei dderbyn gan 
yr awdurdod lleol. Dylid anfon y pro-forma at 
trafficking.referrals@bypmk.cjsm.net. 

https://www.gov.uk/government/publications/child-trafficking-advocates-early-adopter-sites
mailto:trafficking.referrals@bypmk.cjsm.net
https://www.gov.uk/government/publications/child-trafficking-advocates-early-adopter-sites
mailto:trafficking.referrals@bypmk.cjsm.net
mailto:trafficking.referrals@bypmk.cjsm.net

Model gwasanaeth ICTG 
 

43. Mae model ddiwygiedig o'r Gwasanaeth ICTG wedi bod yn weithredol 
ers Hydref 2018. Mae’r model hon yn parhau i ddarparu Gweithwyr 
Uniongyrchol ICTG ar gyfer plant lle nad oes unrhyw un â chyfrifoldeb 
rhiant drostynt yn y Deyrnas Unedig. Mae hefyd wedi cyflwyno 
Cydlynwyr Ymarfer Rhanbarthol ICTG a fydd yn gweithio'n strategol ar 
draws rhanbarthau gydag awdurdodau cyhoeddus i wella’r gefnogaeth 
a phrosesau sydd ar waith i ddiogelu plant sydd wedi eu masnachu. Er 
na fydd y Cydlynydd Ymarfer Rhanbarthol ICTG yn cynnig cefnogaeth 
un i un i blant, bydd yn gweithio gyda gweithwyr proffesiynol sydd yn 
gweithio’n uniongyrchol gyda’r plant hyn. Bydd y rôl yn canolbwyntio ar 
blant sydd â rhywun â chyfrifoldeb rhiant drostynt yn y Deyrnas Unedig. 
Ceir rhagor o wybodaeth am rolau’r Gweithwyr Uniongyrchol ICTG a 
Chydlynwyr Ymarfer Rhanbarthol ICTG yn yr adrannau perthnasol isod. 
Os bydd unrhyw amheuaeth y gallai’r unigolyn/unigolion â chyfrifoldeb 
rhiant dros blentyn yn y Deyrnas Unedig fod yn gysylltiedig â 
masnachu’r plentyn, dylid neilltuo’r achos i gydlynydd Ymarfer 
Rhanbarthol ICTG i sefydlu os oes gofyn neilltuo Gweithiwr 
Uniongyrchol ICTG ar gyfer y plentyn. 

 

Cydlynydd Ymarfer 
Rhanbarthol ICTG 

 
44. Mae'r adran hon yn rhoi manylion am y rôl a gyflawnir gan y 

Cydlynydd Ymarfer Rhanbarthol ICTG. 

 

Trosolwg 
 

45. Nod y Cydlynydd Ymarfer Rhanbarthol ICTG yw cymryd rôl strategol, 
yn gweithio gyda gweithwyr proffesiynol sydd eisoes yn cefnogi plant 
sydd wedi eu masnachu, yn hytrach na gweithio ar sail un i un 
uniongyrchol. Bydd gan rôl y Cydlynydd Ymarfer Rhanbarthol ICTG 
ffocws penodol ar blant pan fydd rywun â chyfrifoldeb rhiant yn y 
Deyrnas Unedig. 

 
46. Mewn achosion o’r fath, mae’n debyg y bydd yna amrywiaeth o 

awdurdodau cyhoeddus yn ymwneud ag achos y plentyn. Felly mae rôl 
y Cydlynydd Ymarfer Rhanbarthol ICTG yn parhau i fod yn un o gefnogi 
awdurdodau cyhoeddus trwy roi cyngor ac ymgynghoriad i sicrhau bod 
buddiannau’r plentyn yn cael eu harddel a’u cydnabod. 

47. Cyn belled ag y mae’n ymarferol, dylai Cydlynwyr Ymarfer Rhanbarthol 
ICTG fod yn annibynnol o’r awdurdodau hynny sy’n gyfrifol am wneud 
penderfyniadau ar ran y plentyn. 

 
48. Dylai'r Cydlynydd Ymarfer Rhanbarthol ICTG gael dealltwriaeth drylwyr ac 

arbenigol o ddarpariaethau ei ardal leol a gallu cynnig cyngor arbenigol i 
weithwyr proffesiynol yn gweithio’n uniongyrchol gyda phlant, am sut i 
ddiogelu a chefnogi’r plant hynny dan eu gofal. Dylai'r rôl yma addasu i 
wahaniaethau rhanbarthol, o ran natur masnachu mewn ardaloedd lleol, 
yn ogystal â’r darpariaethau a gwasanaethau presennol. 

 
49. Yn ganolog i'r rôl yma mae codi ymwybyddiaeth o fasnachu plant a 

chaethwasiaeth fodern o fewn y Safleoedd Mabwysiadu’n Gynnar. Bydd 
Cydlynwyr Ymarfer Rhanbarthol ICTG yn weithredol yn amlygu mai 
masnachu yw symud plant i’r diben o gam-fanteisio, ac yn defnyddio eu 
dealltwriaeth arbenigol i hysbysu gweithwyr proffesiynol am dueddiadau a 
risgiau sy'n codi. Yn ogystal, bydd Cydlynwyr Ymarfer Rhanbarthol ICTG 
yn cynorthwyo gweithwyr proffesiynol i ddynodi dangosyddion masnachu a 
mathau eraill o gam-fanteisio ac arferion yn gadarn. Gan ddefnyddio eu 
profiad, bydd y Cydlynwyr Ymarfer Rhanbarthol ICTG yn rhoi eu safbwynt 
o ran sut mae plant yn cael eu symud, gorfodi ac/neu dwyllo ar gyfer cam-
fanteisio ac yn rhoi cyngor ac arweiniad ar weithredu deddfwriaeth 
masnachu i adnabod, amharu a diogelu plant. 

 
50. Bydd y Cydlynydd Ymarfer Rhanbarthol ICTG yn chwarae rôl allweddol wrth 

gynyddu gwelededd y dimensiwn masnachu ar gyfer y plant hynny sydd â 
rhywun â chyfrifoldeb rhiant amdanynt yn y Deyrnas Unedig, trwy roi 
mewnwelediad a dealltwriaeth o'r dirwedd ranbarthol gyfnewidiol. Bydd y 
Cydlynydd Ymarfer Rhanbarthol ICTG yn rhoi gwybodaeth yn rhwydd i 
weithwyr proffesiynol am y darpariaethau a llwybrau presennol sydd ar gael 
i blant sydd wedi eu masnachu, yn chwilio’n weithredol am wasanaethau 
newydd sy'n cael eu datblygu ac yn amlygu bylchau mewn gwasanaethau 
lle mae angen datblygu pellach i sicrhau bod plant yn cael eu diogelu a’u 
cefnogi yn briodol yn ogystal â chynghori ar gomisiynu gwasanaethau 
cefnogi arbenigol ar gyfer plant sydd wedi eu masnachu yn y Safleoedd 
Mabwysiadu’n Gynnar. 

 
51. Bydd y Cydlynydd Ymarfer Rhanbarthol ICTG yn gweithio gyda gweithwyr 

proffesiynol i gefnogi plant sydd wedi eu masnachu, gan amlygu diogelu 
plant yn gyson ac effeithiol dan gymhlethdodau a natur amlochrog 
masnachu. Rhaid i Safleoedd Mabwysiadu’n Gynnar dalu sylw dyledus i'r 
Cydlynydd Ymarfer Rhanbarthol ICTG, yn unol ag Adran 48 (6) (e) (i) ac 
Adran 48 (6) (e) (ii) Deddf Caethwasiaeth Fodern 2015. 

 
52. Dylai'r Cydlynydd Ymarfer Rhanbarthol ICTG hyrwyddo defnyddio 

cyfarfodydd strategaeth a chyfarfodydd amlasiantaethol i sicrhau bod 
masnachu yn cael ei ystyried, ei drafod a’i ddefnyddio wrth gynllunio diogelu 
cyd-destunol o amgylch y plentyn, cynnig cyngor ac arweiniad arbenigol yn 
ogystal ag ymgynghori ar reoli risg i sicrhau bod gweithwyr proffesiynol yn 
asesu'r risg y mae masnachu, ail fasnachu a cham-fanteisio pellach 

a symud yn eu creu yn barhaus, a phan fydd angen hynny, yn herio 
arferion a deilliannau yn briodol. 

 
53. Gan ddefnyddio dull diogelu cyd-destunol, bydd Cydlynwyr Ymarfer 

Rhanbarthol ICTG yn galluogi gweithwyr proffesiynol a phlant i ddynodi 
rhwystrau, problemau a rhwystredigaethau, gan gynnig datrysiadau 
arloesol. Trwy ddysgu trwy brofiad, bydd y Cydlynydd Ymarfer 
Rhanbarthol yn ymwreiddio dealltwriaeth ac arfer effeithiol trwy ddod â 
sut mae’n teimlo i blentyn gael ei fasnachu ac effeithiau hyn ar ei fywyd 
yn fyw. Bydd y rôl hon yn amlygu arfer gwael y gallai plant fod wedi ei 
wynebu, gan nodi rhwystrau a allai godi o ganlyniad yn y dyfodol a bydd 
yn hyrwyddo newid systematig trwy ofyn i weithwyr proffesiynol weithio'n 
wahanol. 

 
54. Er mwyn cynyddu’r cydymffurfio â rhwymedigaethau cyfreithiol, bydd 

Cydlynwyr Ymarfer Rhanbarthol ICTG yn cyflawni rôl ymgynghorol, gan 
rannu gwersi a ddysgwyd yn genedlaethol ar arfer da. Bydd cymorthfeydd 
NRM yn cael eu hwyluso i helpu gweithwyr proffesiynol ddeall cyd-destun 
yr NRM, sut i gyflwyno atgyfeiriad NRM o safon ac i ddilyn hyn gyda 
gwybodaeth barhaus i sicrhau bod y penderfyniad mor gywir â phosibl. 
Defnyddir allfeydd tebyg i gyfathrebu â gweithwyr proffesiynol a’u 
haddysgu am y Diwygiadau NRM a datblygiad pecynnau cymorth ar 
Ddeddf Caethwasiaeth Fodern 2015 y gellir eu diweddaru’n barhaus a’u 
cyfateb â pholisi ac ymarfer penodol i’r rhanbarth. 

 
55. Bydd gan y Cydlynydd Ymarfer Rhanbarthol ICTG rôl o ran codi 

ymwybyddiaeth am yr egwyddor o beidio cosbi yn amddiffyniad adran 45 
Deddf Caethwasiaeth Fodern 2015 ar gyfer plant sy'n cyflawni troseddau 
yn ystod, neu o ganlyniad i gael eu masnachu. Gallai hyn fod trwy sesiynau 
codi ymwybyddiaeth neu friffio staff yn y Safle Mabwysiadu’n Gynnar, yn 
ogystal â thrafodaethau a chyflwyniadau mewn cyfarfodydd strategol a 
gweithredol. 

 
56. Wrth gefnogi gweithwyr proffesiynol parthed plentyn sydd wedi cyflawni 

troseddau yn ystod, neu o ganlyniad i gael ei fasnachu, dylai'r Cydlynydd 
Ymarfer Rhanbarthol ICTG weithio i sicrhau bod gan bob gweithiwr 
proffesiynol sy'n gysylltiedig ddealltwriaeth o'r egwyddor o beidio cosbi ac 
amddiffyniad adran 45 a sicrhau bod y ffactorau hyn yn cael eu hystyried 
yng nghyswllt unrhyw benderfyniadau yn ymwneud â’r plentyn. 

 
57. Rhaid i'r Gwasanaeth ICTG agor ffeil achos i gofnodi'r holl gyngor a 

roddwyd gan Gydlynydd Ymarfer Rhanbarthol ICTG ar blant unigol. Pan 
fydd Cydlynydd Ymarfer Rhanbarthol ICTG yn rhoi arweiniad i weithwyr 
proffesiynol sy’n gweithio gyda phlentyn, rhaid i'r plentyn gael ei hysbysu 
gan y gweithiwr proffesiynol arweiniol bod y Gwasanaeth ICTG yn ceisio 
cyngor, bod ffeiliau achos yn cael eu cadw ac os yw’r plentyn yn dymuno 
hynny, sut i gael mynediad at y wybodaeth ofynnol. 

 
58. Rhoddir hygrededd i’r Cydlynydd Ymarfer Rhanbarthol ICTG gan bob lefel 

i sicrhau bod y rôl yn rhoi cyngor ac arweiniad, ond 

hefyd yn awdurdod yn y byd statudol yn unol â gofynion adran 48 
Deddf Caethwasiaeth Fodern 2015. 

 

 
Rôl y Cydlynydd Ymarfer Rhanbarthol ICTG 

 

Rôl y Cydlynydd Ymarfer Rhanbarthol ICTG yw: 

 

• Cefnogi gweithwyr proffesiynol sy’n gweithio gyda phlant sydd 
wedi eu masnachu er mwyn i’r gweithwyr proffesiynol allu helpu 
a chefnogi plant i deithio trwy systemau gofal cymdeithasol a 
chyfiawnder troseddol cymhleth. 

• Galluogi lleisiau plant sydd wedi profi masnachu i gael eu clywed 
gan annog a rhoi gwybodaeth ar gyfer arfer gorau a datblygu 
strategaethau. 

• Hyrwyddo arfer gorau o ran cadw plant yn ddiogel ac atal ail 
fasnachu plant trwy ddarparu eiriolaeth, arweiniad a chyfeirio at 
wasanaethau penodol ar gyfer gweithwyr proffesiynol sy’n 
gweithio gyda phlant sydd wedi eu masnachu. 

• Dynodi anghenion rhanbarthol nad ydynt wedi eu bodloni a dod â 
hyn i sylw partneriaid lleol mewn ffyrdd effeithiol a rhagweithiol. 

• Datblygu strategaeth ymarfer yn y rhanbarth ar y cyd â 
rhanddeiliaid amlasiantaethol i ganfod y ffyrdd gorau i wella 
sgiliau a chefnogi gweithwyr proffesiynol ar draws y sector i 
gydnabod masnachu ar bob ffurf. 

• Dynodi rhwystrau a all atal dulliau amlasiantaethol effeithiol i 
ymdrin â phlant sydd wedi eu masnachu ac ymdrin â nhw. 

• Cyfrannu at hyfforddiant a datblygu i weithwyr proffesiynol a 
rhanddeiliaid amlasiantaethol a’u cyflwyno. 

• Sicrhau bod gan weithwyr proffesiynol ddealltwriaeth o’r NRM a’u 
bod yn barod i atgyfeirio plant sydd wedi eu masnachu at yr NRM. 

• Cefnogi gweithwyr proffesiynol i ddatblygu eu sgiliau wrth gasglu 
a chyflwyno atgyfeiriadau NRM yn ôl yr angen. 

• Gweithio gyda’r heddlu, awdurdodau lleol a phartneriaid statudol 
eraill i feithrin perthynas waith gydweithredol yng nghyswllt plant 
sydd wedi eu masnachu a chynnal dealltwriaeth a dadansoddiad 
cywir o natur a graddfa masnachu mewn plant mewnol yn y 
rhanbarth. 

• Hyrwyddo offer ac adnoddau Deddf Caethwasiaeth Fodern 2015 
gan gynnwys dangosyddion adnabod, yr NRM, diogelu a 
darparwyr llety priodol. 

• Cydymffurfio â’r holl rwymedigaethau cyfreithiol perthnasol eraill, 
yn cynnwys, ond heb fod yn gyfyngedig i, Ddeddfau Plant 1989 a 
2004, Deddf Gwasanaethau Cymdeithasol a Llesiant (Cymru) 
2014, Deddf Hawliau Dynol 1998 a Deddf Cydraddoldeb 2010 a 
chyfraith achos berthnasol. 

Gweithiwr Uniongyrchol ICTG 
 

59. Mae'r adran hon yn rhoi manylion am y rôl a gyflawnir gan Weithwyr 
Uniongyrchol ICTG. 

 
Trosolwg 

 

60. Bydd Gweithwyr Uniongyrchol ICTG ar gael i roi cefnogaeth unigol i blant 
sydd wedi eu masnachu yn y Safleoedd Mabwysiadu’n Gynnar pan nad oes 
unrhyw un â chyfrifoldeb rhiant ar gyfer y plentyn hwnnw yn y Deyrnas 
Unedig. Mae hyn yn cynnwys plant sydd wedi eu trosglwyddo trwy'r Cynllun 
Trosglwyddo Cenedlaethol i gael gofal yn un o'r Safleoedd Mabwysiadu’n 
Gynnar. Am ragor o wybodaeth am y Cynllun Trosglwyddo Cenedlaethol, 
cyfeiriwch at y Protocol Trosglwyddo Cenedlaethol. 

 
61. Prif nod a diben y Gweithiwr Uniongyrchol ICTG yw eirioli ar ran y plentyn i 

sicrhau’r adlewyrchir buddiannau'r plentyn yn y prosesau gwneud 
penderfyniadau a gyflawnir gan yr awdurdodau cyhoeddus sy'n ymwneud 
â gofalu am y plentyn a’i gefnogi. 

 
62. Bwriedir i eiriolaeth ac ymwneud y Gweithiwr Uniongyrchol ICTG trwy gydol 

y broses o wneud penderfyniadau sicrhau bod y plentyn wedi ei ddiogelu 
rhag niwed pellach, gan atal ei erlid drachefn, ei ail fasnachu neu rhag iddo 
fynd ar goll ac i hyrwyddo adferiad y plentyn. Bydd y Gweithiwr Uniongyrchol 
ICTG hefyd yn rhoi cefnogaeth i'r plentyn ac yn ei helpu, fel fo'n briodol, i 
deithio trwy’r gwasanaethau plant awdurdod lleol a systemau mewnfudo a 
chyfiawnder troseddol perthnasol, yn ogystal â sicrhau bod ei anghenion 
addysgol ac iechyd yn cael eu bodloni trwy gyswllt gyda’r asiantaethau 
statudol ac awdurdodau cyhoeddus priodol. 

 
63. Dylai Gweithiwr Uniongyrchol ICTG fod yn annibynnol o’r awdurdodau 

hynny sy’n gyfrifol am wneud penderfyniadau ar ran y plentyn. Rhaid i'r 
awdurdodau cyhoeddus sy’n gwneud penderfyniadau parthed y plentyn, 
neu'n darparu gwasanaethau iddo, gydnabod a thalu sylw dyledus i'r 
Gweithiwr Uniongyrchol ICTG a rhannu gwybodaeth (yn amodol ar unrhyw 
gyfyngiadau ar ddatgelu) gyda'r Gweithiwr Uniongyrchol ICTG i'w gefnogi i 
gyflawni’r rôl hon, yn unol ag Adran 48 (6) (e) (i) ac Adran 48 (6) (e) (ii) 
Deddf Caethwasiaeth Fodern 2015. 

 
64. Ni fydd y Gweithiwr Uniongyrchol ICTG yn disodli unrhyw ddarpariaethau 

sy’n bodoli yn y Safleoedd Mabwysiadu’n Gynnar yn ymwneud â chefnogi 
a diogelu plant. Mae Gweithwyr Uniongyrchol ICTG yn adnodd ychwanegol 
ac ni ddylent effeithio ar ddarpariu unrhyw gefnogaeth arall a ddarperir gan 
awdurdodau cyhoeddus neu sy'n ofynnol gan y plentyn o ganlyniad i’r nifer 
o anghenion amrywiol sydd ganddo. 

https://www.gov.uk/government/uploads/system/uploads/attachment_data/file/534258/Interim_National_UASC_transfer_protocol.pdf

65. Bydd angen i'r Gweithiwr Uniongyrchol ICTG weithio ar y cyd â’r 
ddarpariaeth bresennol ac eirioli dros fuddiannau’r plentyn a phan fydd yn 
angenrheidiol a phriodol, gynnig her effeithiol i wasanaethau statudol ar y 
ffordd orau i gefnogi’r plant y maent yn eu cynrychioli. 

 
66. Bydd disgwyl i'r Gweithiwr Uniongyrchol ICTG roi cefnogaeth i'r plentyn, yn 

cynnwys eirioli ar ei ran gyda’r holl asiantaethau statudol ac awdurdodau 
cyhoeddus am 18 mis, neu nes bydd y plentyn yn 18 oed (pa un bynnag 
sy'n dod gyntaf). 

 
67. Mewn achosion pan fydd y plentyn yn ymwneud naill ai â’r system fewnfudo 

neu gyfiawnder troseddol, bydd y Gweithiwr Uniongyrchol ICTG yn rhoi 
cefnogaeth barhaus i’r plentyn nes bydd ymwneud y plentyn â’r prosesau 
wedi dod i ben, neu nes bydd y plentyn yn 18 oed, pan fydd yn symud i’r 
ddarpariaeth sy’n bodoli. 

 
68. Os bydd amgylchiadau plentyn yn newid yn ystod cyfnod cefnogaeth y 

Gweithiwr Uniongyrchol ICTG a bod y plentyn yn caffael cyfrifoldeb rhiant 
yn Deyrnas Unedig, bydd y plentyn yn symud at Gydlynydd Ymarfer 
Rhanbarthol. Ar gyfer newidiadau eraill yn amgylchiadau’r plentyn, gweler 
Gadael/trosglwyddo o’r Gwasanaeth ICTG, Gadael/trosglwyddo o’r 
Gwasanaeth ICTG: System Cyfiawnder Troseddol, Gadael/trosglwyddo o’r 
Gwasanaeth ICTG: Anableddau dysgu a Gadael/trosglwyddo o’r 
Gwasanaeth ICTG: Newid mewn amgylchiadau 

 
69. Dan gyfraith teulu yng Nghymru a Lloegr, mae’r cyfrifoldeb am wneud 

penderfyniadau pwysig ynghylch magwraeth plentyn, fel ymhle y dylai fyw 
a gyda phwy y dylai fyw, fel arfer yn nwylo’r sawl sydd â ‘chyfrifoldeb rhiant’ 
am y plentyn. Bydd hyn yn amrywio yn ôl amgylchiadau’r plentyn ond gall 
gynnwys rhieni neu warcheidwaid y plentyn, pobl eraill y mae’r plentyn yn 
byw gyda nhw dan orchymyn llys a’r awdurdod lleol. Ni fydd gan Weithiwr 
Uniongyrchol ICTG ‘gyfrifoldeb rhiant’ ac felly ni fydd yn gallu gwneud y 
penderfyniadau hyn am fagwraeth y plentyn. 

 

70. Disgwylir i’r Gwasanaeth ICTG roi data dienw yn rheolaidd i'r Swyddfa 
Gartref/darparwyr allanol wedi eu caffael gan y Swyddfa Gartref, ar gais gan 
y Swyddfa Gartref ac yn unol â deddfwriaeth diogelu data sy'n ymwneud â’r 
plant y maent yn eu cefnogi. Bydd y data yn cefnogi’r gwaith o asesu’r 
ddarpariaeth ICTG yn y Safleoedd Mabwysiadu’n Gynnar. Ni fydd y data yn 
cael ei ddefnyddio i wneud unrhyw benderfyniad ar fewnfudo 

 

Rôl y Gweithiwr Uniongyrchol ICTG 
 

71. Bydd y Gweithiwr Uniongyrchol ICTG yn cynrychioli a chefnogi plant pan 
fydd dangosyddion masnachu. Bydd angen i Weithwyr Uniongyrchol ICTG 
ddeall 

y risgiau amrywiol sy'n effeithio ar blant sydd wedi eu masnachu. Dylai 
Gweithwyr Uniongyrchol ICTG: 

• Roi cyngor ac arweiniad annibynnol, cytbwys i’r plentyn. 

• Fod yn bwynt cyswllt cyson i'r plentyn y gall ymddiried ynddo. 

• Weithredu bob amser i sicrhau buddiannau'r plentyn, gan gynnwys 
wrth gyflwyno barn sy'n wahanol i farn y plentyn neu weithwyr 
proffesiynol eraill. 

• Gydweithio a gweithio gydag awdurdodau cyhoeddus sydd â rôl o ran 
rhoi cefnogaeth a gwasanaethau i blant sydd wedi eu masnachu a 
chynnal perthynas effeithiol gyda gweithwyr proffesiynol allweddol yn 
y Safleoedd Mabwysiadu’n Gynnar. 

• Mynd gyda’r plentyn i gyfarfodydd gyda gweithwyr proffesiynol eraill 
e.e. swyddogion mewnfudo, cynrychiolwyr cyfreithiol, swyddogion 
addysg, iechyd ac awdurdodau lleol a’r heddlu, pan fydd yn briodol. 

• Cefnogi'r awdurdod lleol ac/neu awdurdodau cyhoeddus eraill i 
asesu’r anghenion penodol y plentyn sydd wedi ei fasnachu a 
hyrwyddo ei ddiogelwch a’i les. 

• Sicrhau y gall y plentyn gymryd rhan mewn penderfyniadau sy'n 
effeithio arno. Pryd bynnag y bydd hynny’n bosibl dylid cytuno ar 
benderfyniadau gyda’r plentyn. Os nad yw hyn yn bosibl, ac y gwneir 
penderfyniad i sicrhau ei fuddiannau sy'n groes i farn y plentyn, dylid 
esbonio hyn i’r plentyn. 

• Gwneud argymhellion i atgyfeirio at wasanaethau eraill (e.e. 
gwasanaethau iechyd meddwl) i sicrhau bod y plentyn yn derbyn y 
gefnogaeth addysgol, feddygol, ymarferol a chyfreithiol mae arno eu 
hangen ac y mae ganddo hawl iddynt. 

• Cefnogi asiantaethau a phroffesiynau eraill yn rhagweithiol i ddod o 
hyd i unrhyw blentyn maent yn gyfrifol amdano, pan fydd y plentyn 
hwnnw ar goll. 

• Pan fydd yn angenrheidiol a phriodol, cynorthwyo’r plentyn i gaffael 
cyngor, cymorth a chynrychiolaeth gyfreithiol neu arall, neu 
gyfarwyddo cynrychiolydd cyfreithiol i weithredu ar ran y plentyn 

• Cydymffurfio â’r holl rwymedigaethau cyfreithiol perthnasol eraill, yn 
cynnwys, ond heb fod yn gyfyngedig i, Ddeddfau Plant 1989 a 2004, 
Deddf Gwasanaethau Cymdeithasol a Llesiant (Cymru) 2014, Deddf 
Hawliau Dynol 1998 a Deddf Cydraddoldeb 2010 a chyfraith achos 
berthnasol. 

 

Rhagdybio oedran / sefydlu oedran 

72. Mae Adran 51 Deddf Caethwasiaeth Fodern 2015 yn gosod ar sail statudol y 
rhagdybiaeth, os oes sail resymol i gredu bod unigolyn yn ddioddefwr 
caethwasiaeth fodern ac, er gwaethaf ansicrwydd, bod 

sail resymol i gredu bod yr unigolyn dan 18 oed, yna dylid ei drin fel 
rhywun dan 18 oed i ddibenion cymorth a chefnogaeth dan Ddeddf 
Caethwasiaeth Fodern 2015 nes y cyflawnir asesiad oedran cyfreithlon 
gan awdurdod lleol neu y pennir oedran yr unigolyn mewn ffordd arall. 
Gellir dod o hyd i gyfarwyddyd am asesiadau oedran yma. 

 
73. Os oes angen asesiad oedran, dylai’r Gwasanaeth ICTG gynorthwyo 

drwy sicrhau y rhoddir unrhyw wybodaeth berthnasol mae’n ymwybodol 
ohoni i'r awdurdod cyhoeddus sy’n cyflawni'r asesiad. Gall hyn gynnwys 
gwybodaeth sydd ganddynt yn ogystal â gwybodaeth sydd gan yr 
awdurdodau cyhoeddus sydd wedi bod yn ymwneud â chefnogi a gofalu 
am y plentyn. I'r dibenion hyn, mae asesiadau oedran a gyflawnir yn ôl 
egwyddorion Merton sy’n cyd-fynd â chyfraith achos i gael eu hystyried 
yn effeithiol. 

 

74. Os cyflawnir asesiad, bydd gan y plentyn sydd wedi ei fasnachu hawl i'r 
Gwasanaeth ICTG o hyd dan Ddeddf Caethwasiaeth Fodern 2015 gan 
y tybir ei fod yn blentyn nes derbynnir yr asesiad diffiniol. 

 

75. Os bydd penderfyniad asesiad oedran yn cael ei herio, trwy fodd fel 
Adolygiad Barnwrol, byddai'r plentyn yn parhau i dderbyn cefnogaeth 
Gwasanaeth ICTG nes y gwneir penderfyniad terfynol. 

 
76. Os yw’r asesiad oedran yn datgan bod yr unigolyn dros 18 oed, yna mae 

hawl yr unigolyn i’r Gwasanaeth ICTG yn dod i ben a dylai'r Gwasanaeth 
ICTG gyfeirio’r unigolyn at y ddarpariaeth prif ffrwd oedolion cyn gynted 
â phosibl o ddyddiad y penderfyniad terfynol. 

 
77. Os bydd y plentyn yn mynd ar goll cyn i’r asesiad oedran gael ei gwblhau, 

yna rhaid iddo gael ei drin fel plentyn ar goll gan yr holl awdurdodau 
cyhoeddus sy’n ymwneud â rhoi cefnogaeth a gofal iddo. 

 

Cyswllt tu allan i oriau arferol 
 

78. Bydd achlysuron pan fydd angen gwneud atgyfeiriadau tu allan i oriau 
gwaith, er enghraifft pan fydd yr heddlu neu awdurdodau mewnfudo yn 
dynodi plentyn sydd wedi ei fasnachu tu allan i oriau swyddfa. 

 
79. Yn y sefyllfa hon, mae’r broses yr un fath â’r un a ddisgrifir uchod: 

a. Bydd yr ymatebwr cyntaf yn atgyfeirio’r plentyn ar hyd y llwybr diogelu 
arferol yn yr Awdurdod Lleol, 

b. Mae’r ymatebwr cyntaf yn ffonio’r llinell gefnogaeth 24/7 (0800 043 
4303) i gwblhau atgyfeiriad neu'n llenwi 

http://adcs.org.uk/assets/documentation/Age_Assessment_Guidance_2015_Final.pdf
https://www.gov.uk/government/publications/assessing-age-instruction

pro-forma benodol y Gwasanaeth ICTG a’i hanfonyn ddiogel at 
trafficking.referrals@bypmk.cjsm.net; 

c. Mae’r ymatebwr cyntaf yn dechrau'r broses atgyfeirio NRM; 

d. Mae’r Gwasanaeth ICTG yn cydnabod derbyn y pro-forma ac yn 
ymateb i’r sawl sy'n atgyfeirio i roi cyngor ac arweiniad uniongyrchol, 
casglu gwybodaeth bellach angenrheidiol i neilltuo ICTG i gyfarfod y 
plentyn. 

 
80. Cydnabyddir yn y sefyllfa hon ei bod yn bosibl nad y Gweithiwr Uniongyrchol 

ICTG fydd yn derbyn yr atgyfeiriad ac yn mynychu'r cyfarfod cyntaf gyda’r 
plentyn fydd Gweithiwr Uniongyrchol ICTG penodol y plentyn yn y tymor 
hwy. Ni ddylai hyn amharu ar y gwasanaeth a ddarperir i'r plentyn gan y 
Gwasanaeth ICTG. Mewn sefyllfaoedd pan fydd achos y plentyn yn cael ei 
drosglwyddo i Weithiwr Uniongyrchol ICTG arall a allai fod yn fwy addas, er 
enghraifft efallai y bydd y plentyn yn gofyn am Weithiwr Uniongyrchol ICTG 
o ryw wahanol wedi ymweliad cychwynnol, rhaid cyflawni a chofnodi 
trosglwyddiad yn llawn a chlir. 

 
81. Os gwneir atgyfeiriad tu allan i oriau arferol, dylid rhoi gwybod i'r 

Gwasanaeth ICTG pwy yw cyswllt tu allan i oriau arferol yr awdurdod lleol 
neu ofalwr priodol i’r plentyn fel gofalwr maeth, er mwyn ymgysylltu â nhw 
a sicrhau y gall y Gweithiwr Uniongyrchol ICTG gysylltu â’r plentyn. 

 
82. Os nad yw'r Gweithwyr Uniongyrchol ICTG yn gallu cysylltu â’r awdurdod 

lleol sy'n gyfrifol am ofalu am y plentyn a’i gefnogi o fewn 24 awr, dylai’r 
Gweithwyr Uniongyrchol ICTG ystyried uwchgyfeirio’r mater i'r prif gyswllt 
yn yr awdurdod lleol. Dylid hefyd godi'r mater o fewn y Gwasanaeth ICTG i 
sicrhau bod unrhyw oedi yn cael ei fonitro a’i uwchgyfeirio’n briodol os yw'n 
parhau i ddigwydd. Dylai unrhyw uwchgyfeirio, os yw'n ofynnol, ddigwydd 
ochr yn ochr â’r broses a rhaid iddo beidio â pheri oedi cyn i'r Gweithiwr 
Uniongyrchol ICTG gyfarfod y plentyn. 

 

Cyfarfod cyntaf gyda’r plentyn 

 
83. Ar ôl i’r ymatebwr cyntaf atgyfeirio'r plentyn, pan nad oes gan unrhyw un 

gyfrifoldeb rhiant drosto yn y Deyrnas Unedig, at y Gwasanaeth ICTG, rhaid 
i'r Gwasanaeth ICTG sicrhau bod Gweithiwr Uniongyrchol ICTG wedi ei 
neilltuo i'r plentyn cyn gynted â phosibl a’u bod mewn cysylltiad, a phan fydd 
yn bosibl o fewn uchafswm o 24 awr wedi'r atgyfeiriad gwreiddiol i’r 
Gwasanaeth ICTG. Os oes rheswm pam nad yw hyn yn bosibl, neu os 
byddai amser ychwanegol yn fuddiol cyn cysylltu â’r plentyn, rhaid i'r 
Gweithiwr Uniongyrchol ICTG gofnodi hyn. 

 
84. Os yn bosibl a phan fydd yn briodol, cyn i'r Gweithiwr Uniongyrchol ICTG 

gysylltu â’r plentyn dylai siarad â’r awdurdodau cyhoeddus sy'n ymwneud â 
gofalu am y plentyn a’i gefnogi i gyflwyno ei hun 

https://www.gov.uk/government/publications/child-trafficking-advocates-early-adopter-sites
mailto:trafficking.referrals@bypmk.cjsm.net

a dechrau datblygu perthnasau gwaith cryf gyda gweithwyr proffesiynol 
allweddol yn ymwneud ag achos unigol y plentyn. 

 
85. Yn ystod yr ymgysylltu cychwynnol hwn, dylai Gweithwyr Uniongyrchol 

ICTG ofyn am a derbyn gwybodaeth sydd gan yr awdurdodau 
cyhoeddus yn barod am y plentyn. Bydd hyn yn galluogi'r Gweithiwr 
Uniongyrchol ICTG i baratoi ar gyfer ei gyfarfodydd cychwynnol a dilynol 
gyda’r plentyn, rheoli unrhyw risgiau cysylltiedig a galluogi’r Gweithiwr 
Uniongyrchol ICTG i dderbyn yr holl wybodaeth sydd eisoes yn bodoli, 
gan ddileu'r angen i'r plentyn ail-fyw ac ailadrodd yr hyn mae eisoes wedi 
ei ddweud, a allai fod yn brofiad ingol iddo. 

 

86. Am ragor o wybodaeth ar ddelio gyda gwybodaeth sensitif a’i rhannu, 
dylai Gweithwyr Uniongyrchol ICTG, Cydlynwyr Ymarfer Rhanbarthol 
ICTG a gweithwyr proffesiynol eraill sy'n ymwneud â rhoi gofal a 
chefnogaeth i blant gyfeirio at Rhannu gwybodaeth: cyngor i ymarferwyr 
yn darparu gwasanaethau diogelu. 

 

Defnyddio cyfieithwyr ar y pryd/ 
gwasanaeth cyfieithu 

 
87. Os bydd Gweithiwr Uniongyrchol ICTG angen defnyddio cyfieithydd ar 

gyfer ei gyfarfodydd un i un gyda’r plentyn, dylid sicrhau gwasanaeth 
cyfieithydd gan gwmni neu gyfieithydd annibynnol sefydledig gydag enw 
da. 

 
88. Dylai’r Gwasanaeth ICTG sicrhau i'r fath raddau ag sy'n bosibl y 

cyflawnir gwiriadau cyn cyfarfod sy'n cynnwys sicrhau bod y cyfieithydd 
yn siarad yr un iaith, gan gynnwys tafodiaith, â’r plentyn. Yn y cyfarfod, 
cyflwynir pawb i’w gilydd, a sefydlir rheolau priodol a sicrhau bod pawb, 
yn cynnwys y plentyn, yn deall y bydd materion a drafodir ym 
mhresenoldeb cyfieithydd yn cael eu cadw’n gyfrinachol gan y 
cyfieithydd. Rhaid i'r Gweithiwr Uniongyrchol ICTG sicrhau nad oes gan 
y cyfieithydd unrhyw gyswllt heb oruchwyliaeth gyda’r plentyn. 

 
89. Yn ogystal, os oes angen cyfieithydd, pan fydd yn bosibl dylai'r plentyn 

gael cyfle i wneud cais o ran rhyw’r cyfieithydd. 

 
90. Os oes angen cyfieithydd, dylai'r Gwasanaeth ICTG sicrhau, cyn belled 

ag sy'n bosibl a phriodol, bod y cyfieithydd yn cyfarfod y plentyn ac yn 
cyfieithu ar y pryd wyneb yn wyneb, yn hytrach na dros y ffôn. 

https://www.gov.uk/government/publications/safeguarding-practitioners-information-sharing-advice
https://www.gov.uk/government/publications/safeguarding-practitioners-information-sharing-advice
https://www.gov.uk/government/publications/safeguarding-practitioners-information-sharing-advice

91. Os yw'r plentyn angen cael cyfieithu gwybodaeth, dylai'r Gwasanaeth 
ICTG geisio gwasanaethau cyfieithu gan gwmni sefydledig gydag enw 
da. 

 
92. Bydd angen i weithwyr proffesiynol sy’n gweithio gyda’r plentyn sicrhau 

y dilynir eu prosesau cyfieithu ar y pryd a chyfieithu eu hunain ar gyfer 
pob cyfarfod arall. 

 

Meithrin perthynas o ymddiriedaeth 

 
93. Mae’n bwysig bod y Gweithiwr Uniongyrchol ICTG yn cwrdd â’r plentyn yn 

rheolaidd i ddatblygu perthynas o ymddiriedaeth. Gan fod anghenion pob 
plentyn yn amrywio, nid yw’n briodol rhagnodi’r nifer o gyfarfodydd fyddai 
eu hangen i ddatblygu perthynas o'r fath, ond disgwylir isafswm o un 
cyfarfod yr wythnos ar gyfer plant sydd newydd eu hatgyfeirio. 

 

94. Bydd y Gwasanaeth ICTG ar gael i'r plentyn 24 awr y dydd, 7 niwrnod yr 
wythnos, 365 niwrnod o’r flwyddyn. Cydnabyddir nad yw’n bosibl darparu 
gofal ‘pob awr o'r dydd’ o'r fath gan yr un Gweithiwr Uniongyrchol ICTG yn 
gyson. 

 

95. Bydd y rhif llinell gefnogaeth 24/7 ar gyfer y Gwasanaeth ICTG yn cael ei 
ddarparu i blentyn sy'n newydd i’r gwasanaeth, yn rhan o weithredu cynllun 
diogelwch. Ynghyd â’r llinell gefnogaeth, dylai’r plentyn hefyd gael manylion 
cyswllt perthnasol ar gyfer gweithwyr proffesiynol a gwasanaethau sy'n ei 
gefnogi. Bydd hyn yn sicrhau y gall y plentyn gael cefnogaeth berthnasol 
pan fydd angen naill ai'n uniongyrchol neu trwy ofalwyr. 

 

96. Dylid adolygu'r angen am gefnogaeth ychwanegol ym mhob adolygiad 
cynllun diogelwch neu gyfarfod amlasiantaethol arall. Bydd pob gweithiwr 
proffesiynol yn cynnwys y Gwasanaeth ICTG yn gweithio yn rhan o ddull 
amlasiantaethol i gynyddu gwybodaeth, hyder a gwytnwch y plentyn fel bod 
ganddo’r sgiliau angenrheidiol i ymgysylltu ag amrywiaeth o wasanaethau 
cefnogi a fydd yn lleihau unrhyw ddibyniaeth. 

 

97. Nid yw'r llinell gefnogaeth 24/7 yn wasanaeth argyfwng na chynghori 
parhaus. Bydd y Gwasanaeth ICTG yn gallu darparu sicrwydd, cyngor a 
gwybodaeth ragweithiol i’r plentyn, yn ogystal â chyfeirio at wasanaethau 
priodol yn ôl y galw. Mewn unrhyw argyfwng, dylai'r plentyn neu ei ofalwr 
ffonio 999 neu 111 ar unwaith. 

 
98. Bydd gan bob plentyn y bydd Gweithiwr Uniongyrchol ICTG yn gweithio 

gydag o ei set ei hun o anghenion. Rhaid i Weithwyr Uniongyrchol ICTG fod 
yn ymwybodol o hyn a 

defnyddio eu gwybodaeth a phrofiad i sicrhau y cyflawnir y canlyniad 
gorau a mwyaf priodol i bob plentyn. 

 
99. Bydd y Gweithiwr Uniongyrchol ICTG yn cefnogi'r plentyn trwy'r system 

ofal neu'n eirioli i'r plentyn fod yn y system ofal, yn benodol ar gyfer 
cynllunio diogelwch, asesiad oed a chynorthwyo'r awdurdod lleol i nodi 
a chynllunio llwybrau diffiniedig ar gyfer dyfodol y plentyn. 

 

100. Bydd y Gweithiwr Uniongyrchol ICTG hefyd yn nodi iawndal y gall y 
plentyn fod â hawl iddo yn ogystal â sicrhau bod holl anghenion eraill y 
plentyn, e.e. oherwydd anabledd neu gyflwr iechyd, yn cael eu cydnabod 
a’u cefnogi’n briodol, ac y gall y plentyn gymryd rhan mor gyflawn â 
phosibl yn y prosesau a phenderfyniadau sy'n effeithio arno. 

 
101. Pan fydd yn briodol, bydd y Gweithiwr Uniongyrchol ICTG yn mynd 

gyda’r plentyn i gyfarfodydd gyda gweithwyr proffesiynol eraill sy'n 
ymwneud â’i gefnogaeth a’i ofal, gan gynnwys, ond heb ei gyfyngu i, 
gyfweliad Lloches y plentyn gyda swyddogion mewnfudo, trafodaethau 
yn ymwneud â’i lety gyda’r awdurdod lleol a chyfarfodydd gyda’i 
gynrychiolydd cyfreithiol pan fydd yn berthnasol. Bydd hyn yn galluogi'r 
Gweithiwr Uniongyrchol ICTG i ddatblygu dealltwriaeth gyflawn o’r 
plentyn a pharhau i fod yn bwynt cyswllt unigol cyson iddo. 

 

102. Os yw plentyn yn y Gwasanaeth ICTG angen cefnogaeth ar faterion 
mewnfudo, rhaid i'r cyngor gael ei ddarparu gan gynrychiolwyr cyfreithiol 
annibynnol yn gweithredu ar ran y plentyn. Fodd bynnag, gall y 
Gwasanaeth ICTG gefnogi’r plentyn trwy gyfarwyddo'r cynrychiolwyr 
cyfreithiol mwyaf priodol, helpu’r plentyn i ddeall y cyngor cyfreithiol a 
roddir iddo a sicrhau y cynhelir buddiannau'r plentyn. Rhaid i unrhyw 
gefnogaeth gyfreithiol sy'n mynd tu hwnt i'r cwmpas yma gael ei 
ddarparu gan Weithiwr Uniongyrchol ICTG neu Gydlynydd Ymarfer 
Rhanbarthol ICTG sydd wedi cofrestru gyda Swyddfa Comisiynydd y 
Gwasanaethau Mewnfudo (OISC), neu geisio cymorth unigolyn arall o 
fewn y Gwasanaeth ICTG sydd wedi cofrestru gyda’r OISC. Rhaid i’r rhai 
o fewn y Gwasanaeth ICTG sydd wedi cofrestru gyda OISC sicrhau nad 
ydynt yn gweithredu uwchlaw eu lefel gofrestredig o gymhwyster fel y 
sefydlir yn y Cyfarwyddyd OISC ar Gymhwyster. I'r rhai o fewn y 
Gwasanaeth ICTG nad ydynt wedi cofrestru gyda’r OISC, mae Nodyn 
Ymarfer yr OISC yn rhoi arweiniad ar ba gefnogaeth ellir ei darparu i 
blentyn. 

 

103. Bydd y Gweithiwr Uniongyrchol ICTG yn gallu darparu cyngor i’r plentyn 
ar faterion lles, yn cynnwys mynediad at addysg a gofal iechyd. Gall hyn 
gynnwys cefnogi mynediad at feddyg teulu neu wasanaethau gofal 
eilaidd, gan gynnwys gwasanaethau iechyd meddwl, a sicrhau bod y 
plentyn, hyd at oedran gadael ysgol, yn yr ysgol ac yn mynychu’r ysgol. 

https://www.gov.uk/government/organisations/office-of-the-immigration-services-commissioner/about
https://www.gov.uk/government/organisations/office-of-the-immigration-services-commissioner/about
https://assets.publishing.service.gov.uk/government/uploads/system/uploads/attachment_data/file/604521/OISC_GoC_2017.pdf
https://assets.publishing.service.gov.uk/government/uploads/system/uploads/attachment_data/file/749370/Immigration_Assistance_-_PRACTICE_NOTE_-_161018__v3.pdf
https://assets.publishing.service.gov.uk/government/uploads/system/uploads/attachment_data/file/749370/Immigration_Assistance_-_PRACTICE_NOTE_-_161018__v3.pdf

104. Bydd y Gweithiwr Uniongyrchol ICTG hefyd yn cefnogi’r plentyn trwy’r 
broses gyfiawnder troseddol os yw wedi ei fasnachu, yn dyst, neu'n 
ddiffynnydd mewn achos troseddol neu system cyfiawnder sifil pan fydd 
yn briodol. 

 

Ymwneud ac ymgysylltiad parhaus y 
Gwasanaeth ICTG gydag awdurdodau 
cyhoeddus 

105. Dan Adran 48 (6) (e) (i) ac Adran 48 (6) (e) (ii) Deddf Caethwasiaeth 
Fodern 2015, rhaid gwahodd y Gweithiwr Uniongyrchol ICTG neu 
Gydlynydd Ymarfer Rhanbarthol ICTG a rhoi cyfle iddo gymryd rhan yn 
yr holl gyfarfodydd a thrafodaethau sy'n ymwneud â’r plentyn ac yn 
effeithio arno yn y Safleoedd Mabwysiadu’n Gynnar; yn cynnwys 
cyfarfodydd asiantaethau unigol fel y rhai gyda’r awdurdod lleol, heddlu, 
awdurdodau mewnfudo a’r rhai allai ddigwydd o fewn y system 
cyfiawnder troseddol yn ogystal â chyfarfodydd amlasiantaethol. Rhaid 
hefyd hysbysu'r Gwasanaeth ICTG am bob penderfyniad yn ymwneud 
â’r plentyn. 

 

106. Bydd y dull hwn yn galluogi creu pwynt gwybodaeth unigol ynghylch y 
plentyn, ac yn fwy eang, fel arbenigwr gwybodaeth parthed cyfreithiau, 
polisïau, arferion ac adnoddau masnachu mewn plant, yn cael ei gefnogi 
gan wybodaeth seiliedig ar ymchwil gyfredol ynghylch masnachu mewn 
plant. Bydd presenoldeb ac ymgysylltiad y Gweithiwr Uniongyrchol ICTG 
neu’r Cydlynydd Ymarfer Rhanbarthol ICTG yn y cyfarfodydd hyn yn 
sicrhau y rhennir yr holl wybodaeth berthnasol gydag ac ar draws yr 
awdurdodau cyhoeddus priodol yn y Safleoedd Mabwysiadu’n Gynnar 
sy'n ymwneud â gofalu am y plentyn a’i gefnogi. 

 
107. Rhaid i'r awdurdodau cyhoeddus yn y Safleoedd Mabwysiadu’n Gynnar 

roi mynediad i'r Gwasanaeth ICTG at yr holl wybodaeth berthnasol, yn 
amodol ar unrhyw gyfyngiadau ar ddatgelu'r wybodaeth, yn ymwneud â’r 
plentyn er mwyn galluogi’r Gwasanaeth ICTG i gyflawni ei rôl yn effeithiol 
yn unol â chyfrifoldebau diogelu. 

 

108. Felly hefyd, rhaid i'r Gweithiwr Uniongyrchol ICTG neu’r Cydlynydd 
Ymarfer Rhanbarthol ICTG rannu gwybodaeth berthnasol y mae wedi ei 
chasglu o’i gyfarfodydd gyda’r plentyn a’r awdurdodau cyhoeddus i’w 
alluogi i barhau i gyflawni ei rôl yn y gofal a’r gefnogaeth a gaiff y plentyn, 
yn effeithiol. 

 

109. Wrth ystyried perthnasedd y wybodaeth sy'n cael ei rhannu, rhaid i’r 
Gwasanaeth ICTG hefyd ystyried os yw rhannu'r wybodaeth yn helpu 
buddiannau’r plentyn ac os yw o reidrwydd yn 

deillio o bryder am ddiogelu, fel y nodwyd yn y Cyfarwyddyd Gweithio 
Gyda’n Gilydd yn Lloegr ac yng Nghymru, y cyfarwyddyd statudol 
Gweithio Gyda’n Gilydd i Ddiogelu Pobl a gyhoeddwyd dan Ran 7 y 
Ddeddf Gwasanaethau Cymdeithasol a Llesiant (Cymru) 2014. Rhaid i'r 
Gwasanaeth ICTG ystyried pa wybodaeth a ddylid ei rhannu gydag 
awdurdodau cyhoeddus ac os yw rhannu'r wybodaeth hon yn berthnasol 
a chymesur i’r mater dan sylw. Rhaid i'r Gwasanaeth ICTG ddilyn 
gweithdrefnau diogelu sy’n cynnwys sut fydd gwybodaeth yn cael ei 
rhannu o fewn eu sefydliad/asiantaeth ei hun a gydag eraill a allai fod yn 
rhan o fywyd plentyn. Dylai'r Gwasanaeth ICTG gofnodi pwy sydd wedi 
cael y wybodaeth ac i ba ddiben. 

 
110. Gall y wybodaeth hon ymwneud ag ymchwiliadau’r heddlu, cais 

mewnfudo neu loches y plentyn, neu ei anghenion meddygol, neu eu 
cefnogi. Byddai hyn yn cefnogi rôl y Gwasanaeth ICTG ymhellach o 
weithredu i sicrhau buddiannau’r plentyn. 

 

111. Rhaid i'r Gwasanaeth ICTG gadw at eu rhwymedigaethau cyfreithiol a 
sefydlwyd yn y Ddeddf Diogelu Data 2018 a’r Rheoliad Cyffredinol ar 
Ddiogelu Data (GDPR). 

 
112. Bydd ymgysylltu amlochrog ac amrywiol yn rhoi golwg gyflawn i’r 

Gwasanaeth ICTG o’r plentyn ac yn galluogi'r Gweithiwr Uniongyrchol 
ICTG neu Gydlynydd Ymarfer Rhanbarthol ICTG i gymryd rhan yn 
rhagweithiol yn y cyfarfodydd hyn. 

 

113. Bydd y wybodaeth hon yn galluogi'r Gweithiwr Uniongyrchol ICTG neu 
Gydlynydd Ymarfer Rhanbarthol ICTG i nid yn unig gynrychioli barn y 
plentyn yn y cyfarfodydd hyn, ond hefyd, pan fydd yn briodol, awgrymu 
dulliau nad ydynt o reidrwydd yn adlewyrchu barn y plentyn ond sydd yn 
cynrychioli buddiannau'r plentyn, ar ôl defnyddio ei ddealltwriaeth 
bersonol a’i brofiad ehangach ei hun, yn ogystal â'r gweithwyr 
proffesiynol sy'n ymwneud â gofalu am y plentyn a’i gefnogi. 

 

114. Dylai'r Gwasanaeth ICTG dderbyn gwybodaeth gan awdurdodau 
cyhoeddus yn amserol o leiaf 2 ddiwrnod gwaith cyn cyfarfod pan fydd 
yn ymarferol. Gall y gwaith papur hwn gynnwys agenda yn ogystal ag 
unrhyw gefndir neu bapurau mwy diweddar am y plentyn a fydd yn rhoi 
gwybodaeth i’r cyfarfod neu a fydd yn cael eu trafod yno. Bydd hyn yn 
galluogi’r Gweithiwr Uniongyrchol ICTG neu Gydlynydd Ymarfer 
Rhanbarthol ICTG i fod yn gwbl barod wrth fynychu cyfarfodydd gyda 
gweithwyr proffesiynol ac yna gyda'r plentyn. Bydd hyn hefyd yn galluogi 
Gweithiwr Uniongyrchol ICTG neu Gydlynydd Ymarfer Rhanbarthol 
ICTG i gyflawni ei rôl a dyletswyddau i'r plentyn mewn modd effeithiol a 
chynhyrchiol, gan ei alluogi i gynyddu ei wybodaeth a’i ddealltwriaeth o'r 
plentyn i allu datblygu strategaethau priodol neu ddewisiadau i barhau 
i'w gefnogi. 

https://assets.publishing.service.gov.uk/government/uploads/system/uploads/attachment_data/file/729914/Working_Together_to_Safeguard_Children-2018.pdf
https://assets.publishing.service.gov.uk/government/uploads/system/uploads/attachment_data/file/729914/Working_Together_to_Safeguard_Children-2018.pdf
https://assets.publishing.service.gov.uk/government/uploads/system/uploads/attachment_data/file/729914/Working_Together_to_Safeguard_Children-2018.pdf
http://www.legislation.gov.uk/anaw/2014/4/pdfs/anaw_20140004_mi.pdf
http://www.legislation.gov.uk/anaw/2014/4/pdfs/anaw_20140004_mi.pdf

115. Bydd achlysuron pan na fydd Gweithiwr Uniongyrchol ICTG neu 
Gydlynydd Ymarfer Rhanbarthol ICTG y plentyn ar gael i fynychu 
cyfarfodydd amlasiantaethol penodol rhwng awdurdodau cyhoeddus 
neu’r rhai yn ymwneud ag asiantaethau unigol sy’n ymwneud â’r plentyn 
ac yn effeithio arno. Gan mai'r brif flaenoriaeth yw diogelwch y plentyn, 
dan rai amgylchiadau ni fyddai'n briodol oedi neu ohirio cyfarfodydd pan 
na all yr ICTG fynychu, yn arbennig pan fydd angen cymryd camau 
diogelu uniongyrchol. 

 
116. Mewn sefyllfaoedd o'r fath dylai'r Gweithiwr Uniongyrchol ICTG neu 

Gydlynydd Ymarfer Rhanbarthol ICTG, pan fydd yn bosibl, drefnu a 
briffio Gweithiwr Uniongyrchol ICTG neu Gydlynydd Ymarfer 
Rhanbarthol ICTG arall i’w gynrychioli yn y cyfarfod neu roi syniadau a 
barn allweddol i gadeirydd y cyfarfod neu i weithwyr proffesiynol 
allweddol fydd yn bresennol i sicrhau yr adlewyrchir ei farn. Gall staff 
llinell gymorth y Gwasanaeth ICTG hefyd ddeialu i mewn o bell ar 
achlysuron o'r fath, felly dylid darparu cyfleusterau galwadau cynadledda 
pan fydd angen. Dylai'r Gwasanaeth ICTG dderbyn nodiadau a chamau 
gweithredu allweddol, yn ogystal ag unrhyw benderfyniadau a wneir yn 
ystod y cyfarfod yn amserol neu o fewn uchafswm o 2 ddiwrnod gwaith. 

 
117. Yn ystod trafodaethau ynghylch y plentyn, byddai disgwyl i'r Gweithiwr 

Uniongyrchol ICTG neu Gydlynydd Ymarfer Rhanbarthol ICTG argymell 
atgyfeiriadau at wasanaethau eraill, pan fydd yn briodol, yn y Safleoedd 
Mabwysiadu’n Gynnar (fel gwasanaethau iechyd meddwl a sefydliadau 
anllywodraethol arbenigol) ac amlygu’r anghenion penodol a 
gwahaniaethau yn y gofynion gofal i'r plentyn. 

 

118. Byddai disgwyl i Weithiwr Uniongyrchol ICTG neu Gydlynydd Ymarfer 
Rhanbarthol ICTG, pan fydd yn briodol, ddelio â phryderon a godir gan 
yr awdurdodau cyhoeddus ynglŷn â’r argymhellion a wnaethpwyd 
ganddynt ar ran y plentyn, mewn ffordd effeithiol a chynhyrchiol. 

 
 

119. Dylai awdurdodau cyhoeddus yn y Safleoedd Mabwysiadu’n Gynnar 
gydnabod y safbwynt cyflawn mae’r Gweithiwr Uniongyrchol ICTG neu 
Gydlynydd Ymarfer Rhanbarthol ICTG yn ei ddwyn i’r holl drafodaethau 
am y plentyn a rhaid talu sylw dyledus i'r mewnbwn a chyngor a ddarperir 
gan y Gwasanaeth ICTG yn unol ag Adran 48 (6) (e) (i) ac Adran 48 (6) 
(e) (ii) Deddf Caethwasiaeth Fodern 2015. I gyflawni hyn, fel y disgrifir 
uchod, rhaid i awdurdodau cyhoeddus yn y Safleoedd Mabwysiadu’n 
Gynnar roi mynediad i’r Gweithiwr Uniongyrchol ICTG neu Gydlynydd 
Ymarfer Rhanbarthol ICTG at yr holl wybodaeth berthnasol ynghylch y 
plentyn. Dylai awdurdodau cyhoeddus weithio ar y cyd gyda’r Gweithiwr 
Uniongyrchol ICTG neu Gydlynydd Ymarfer Rhanbarthol ICTG i nodi a 
chyflawni'r canlyniad gorau posibl ar gyfer y plentyn o fewn trefniadau 
diogelu presennol yr awdurdod cyhoeddus. 

120. Gan nad oes gan y Gwasanaeth ICTG gyfrifoldeb rhiant dros y plentyn, 
rhaid iddynt barhau i fod yn ymwybodol nad oes ganddynt awdurdod i 
wneud penderfyniadau parthed y plentyn gan fod hyn yn parhau i fod yn 
swyddogaeth a rôl i’r awdurdodau cyhoeddus sy'n gyfrifol am ofal y 
plentyn. 

 

Cyfarwyddo cynrychiolaeth gyfreithiol 
 

121. Pan fydd y Gwasanaeth ICTG yn ystyried ei bod yn angenrheidiol a 
phriodol i wneud hynny, gall sicrhau cyngor cyfreithiol neu gyfarwyddo 
cynrychiolydd cyfreithiol i weithredu ar ran y plentyn. Gallai'r cyngor neu 
gynrychiolaeth yma ymwneud ag anghenion cefnogaeth a gofal y 
plentyn, unrhyw achos mewnfudo neu droseddol mae’r plentyn yn rhan 
ohonynt, neu amgylchiadau y gellid ystyried eu bod yn cael effaith 
niweidiol ar y plentyn. 

 
122. Os yw Gweithiwr Uniongyrchol ICTG neu Gydlynydd Ymarfer 

Rhanbarthol ICTG yn ystyried bod penderfyniad a wnaed gan awdurdod 
cyhoeddus am y plentyn yn amhriodol ac nad yw'n adlewyrchu 
anghenion a buddiannau'r plentyn, dylai'r Gweithiwr Uniongyrchol ICTG 
neu Gydlynydd Ymarfer Rhanbarthol ICTG ystyried argaeledd llwybrau 
gwahanol i adolygu'r penderfyniad cyn cyfarwyddo cynrychiolydd 
cyfreithiol. Mae’r rhain yn cynnwys defnyddio'r berthynas waith gref y 
mae wedi ei datblygu gyda gweithwyr proffesiynol allweddol i archwilio 
dewisiadau gwahanol posibl ac i drefnu cyfarfodydd dilynol i adolygu'r 
penderfyniad; uwchgyfeirio’r mater i gydweithwyr uwch yn yr awdurdod 
cyhoeddus neu ddefnyddio prosesau uwchgyfeirio'r Gwasanaeth ICTG 
ei hun i geisio dwyn dylanwad ar y canlyniad. 

 
123. Dim ond ar ôl i’r dewisiadau hyn ac eraill na roddir manylion amdanynt 

yma gael eu disbyddu ddylai'r Gwasanaeth ICTG ystyried a yw'n briodol 
cynorthwyo'r plentyn i gael cyngor, cymorth a chynrychiolaeth gyfreithiol 
neu arall yn cynnwys, pan fydd angen, penodi a chyfarwyddo 
cynrychiolwyr cyfreithiol i weithredu ar ran y plentyn i herio’r 
penderfyniad pan fydd her o'r fath yn bosibl ac mae cymorth cyfreithiol 
neu gyllid arall ar gael ar gyfer her o'r fath. 

 

124. I fod yn gymwys am gymorth cyfreithiol rhaid i’r mater cyfreithiol sifil dan 
sylw fod yng nghwmpas y cynllun cymorth cyfreithiol a rhaid i’r 
ymgeisydd fodloni'r asesiadau cymhwyster modd a theilyngdod cymorth 
cyfreithiol. Ar gyfer materion nad ydynt fel arfer yng nghwmpas cymorth 
cyfreithiol, efallai y bydd cyllid ar gael trwy'r cynllun Cyllid Achosion 
Eithriadol os gallant ddangos y byddai peidio â rhoi cymorth cyfreithiol 
yn groes i’r Confensiwn Ewropeaidd ar Hawliau Dynol neu hawl y gellir 
ei orfodi dan gyfraith yr UE. Ceir cyfarwyddyd pellach ar gymhwyster i 
gael cymorth cyfreithiol yn https://www.gov.uk/check-legal-aid 

https://www.gov.uk/check-legal-aid


Cyfarwyddyd Dros Dro ar gyfer Gwarcheidwaid Annibynnol Plant a 
Fasnachwyd – Safleoedd Mabwysiadu’n Gynnar 

33 

 

 

 
 

 

125. Rhaid i'r awdurdod cyhoeddus gydnabod y gall y Gwasanaeth ICTG 
gyflawni'r rôl hon er mwyn parhau i weithredu ar ran buddiannau'r 
plentyn. 

 

126. Os gwneir y penderfyniad i gynorthwyo’r plentyn i gael cyngor neu 
gynrychiolaeth gyfreithiol, yna dylid esbonio’r rheswm am hyn i’r plentyn 
mewn modd y gall ei ddeall ac sy’n addas i’w oedran a’i ddatblygiad. 

 

Atgyfeiriadau’r Mecanwaith 
Atgyfeirio Cenedlaethol 
(NRM) 

 
127. Nid yw’r broses gyfeirio at yr NRM wedi cael ei newid gan y cyfarwyddyd 

hwn. Felly cyfeiriwch at y ffurflen atgyfeirio NRM a nodiadau 
cyfarwyddyd. Dylid gwneud yr atgyfeiriad NRM a’r atgyfeiriad ICTG ochr 
yn ochr. 

 
128. Os nad yw’r ymatebwr cyntaf yn sicr a ddylid atgyfeirio i'r NRM, dylid 

cysylltu gyda'r SCA. 
 

129. Os nad oes atgyfeiriad NRM wedi ei wneud eto, dylai'r Gweithiwr 
Uniongyrchol ICTG neu'r Cydlynydd Ymarfer Rhanbarthol ICTG 
gefnogi'r ymatebwr cyntaf gyda'r atgyfeiriad NRM os oes angen. Ar ôl 
cyflwyno atgyfeiriad NRM, os bydd y Gwasanaeth ICTG yn cael unrhyw 
wybodaeth ychwanegol o ganlyniad i’r cyfarfod gyda’r plentyn neu trwy 
ddulliau eraill, dylent gyfeirio hyn at yr SCA i gefnogi'r broses NRM 
ymhellach. Gellir ceisio cefnogaeth hefyd trwy linell gymorth 24/7 y 
Gwasanaeth ICTG. 

 
130. Nid oes raid i blentyn gytuno i gael ei atgyfeirio at yr NRM. Fodd bynnag, 

mae’n arfer da i’w hysbysu mewn modd y gall ddeall, ac ar ffurf sy'n 
briodol i’w oedran a chyfnod datblygiad, ei fod yn cael ei atgyfeirio a 
diben yr atgyfeiriad hwn. Trwy hyn bydd y plentyn yn cael cymaint o 
wybodaeth ag sy’n bosibl o ran beth sy’n digwydd iddo. 

 

131. Ar ôl i’r atgyfeiriad gael ei gwblhau gan yr ymatebwr cyntaf a’i roi i'r SCA, 
dylai'r ymatebwyr cyntaf anfon copi o hyn i'r Gweithiwr Uniongyrchol 
ICTG hefyd gan ddefnyddio trafficking.referrals@bypmk.cjsm.net. Bydd 
hyn yn rhoi gwybod i’r Gwasanaeth ICTG bod yr atgyfeiriad NRM wedi 
ei wneud yn ogystal â galluogi rhannu gwybodaeth berthnasol ynghylch 
y plentyn. 

https://www.gov.uk/government/publications/human-trafficking-victims-referral-and-assessment-forms
https://www.gov.uk/government/publications/human-trafficking-victims-referral-and-assessment-forms
https://www.gov.uk/government/publications/human-trafficking-victims-referral-and-assessment-forms
mailto:trafficking.referrals@bypmk.cjsm.net

Gadael/trosglwyddo o’r 
Gwasanaeth ICTG 

132. Mae’n bwysig bod pob plentyn sydd wedi ei fasnachu sydd yn y 
Safleoedd Mabwysiadu’n Gynnar yn derbyn a chael mynediad at 
Weithiwr Uniongyrchol ICTG neu Gydlynydd Ymarfer Rhanbarthol ICTG. 
Bydd disgwyl i'r Gweithiwr Uniongyrchol ICTG roi cefnogaeth i'r plentyn, 
ac eirioli ar ei ran gyda’r holl asiantaethau statudol ac awdurdodau 
cyhoeddus am 18 mis, neu nes bydd y plentyn yn 18 oed (pa un bynnag 
sy'n dod gyntaf). Er enghraifft, os bydd plentyn newydd droi yn 16 oed 
bydd yn cael cefnogaeth nes y bydd yn 17 a hanner oed. 

 
133. Dylai'r Gwasanaeth ICTG gynllunio ymhell o flaen llaw pan fydd y 

dyddiad terfyn hwn yn hysbys, er enghraifft 18fed Ben-blwydd plentyn, i 
alluogi trosglwyddo effeithiol ac i sicrhau bod cefnogaeth briodol ar gael 
i’r plentyn gan wasanaethau prif ffrwd yn y Safleoedd Mabwysiadu’n 
Gynnar. 

 

134. Os bydd y plentyn yn gadael y Safle Mabwysiadu’n Gynnar am ba 
bynnag reswm, yn cynnwys o ganlyniad i gael ei drosglwyddo allan o'r 
ardal dan y Protocol Trosglwyddo Cenedlaethol, dylai'r Gwasanaeth 
ICTG sicrhau bod y plentyn yn symud i ddarpariaeth sy’n bodoli yn ei 
awdurdod lleol newydd. Dylai’r holl wybodaeth a data sydd wedi eu 
casglu gael eu rhannu gyda’r awdurdod lleol newydd i sicrhau bod 
darpariaeth addas yn ei lle i barhau i gefnogi’r plentyn. Dylid esbonio hyn 
i’r plentyn i sicrhau ei fod yn tarfu cyn lleied â phosibl ar y plentyn. 

 

135. Efallai mai canlyniad y broses NRM fydd bod y plentyn yn derbyn 
penderfyniad RG negyddol, neu benderfyniad CG negyddol. Mae’r ddau 
benderfyniad yn golygu bod canfyddiad nad yw’r plentyn wedi dioddef 
caethwasiaeth fodern ac felly nad yw bellach yn gymwys ar gyfer y 
Gwasanaeth ICTG. Yn dilyn penderfyniad negyddol, dylid trosglwyddo'r 
plentyn i ddarpariaeth prif ffrwd bresennol o fewn tri mis i’r penderfyniad 
gael ei wneud. 

 

136. Efallai y bydd y Gwasanaeth ICTG yn dymuno i’r RG neu CG a wnaed 
gan y SCA gael ei ailystyried. 

 

137. Mewn achosion pan fydd SCA yn cytuno i ailystyried y penderfyniad, 
mae’r plentyn yn parhau i fod â hawl i’r Gwasanaeth ICTG nes bydd 
penderfyniad ar y canlyniad newydd wedi ei wneud. 

https://www.gov.uk/government/uploads/system/uploads/attachment_data/file/534258/Interim_National_UASC_transfer_protocol.pdf

138. Os, o ganlyniad i ail-ystyriaeth, y gwneir penderfyniad CG positif, mae’r 
plentyn yn parhau i fod â hawl i’r Gwasanaeth ICTG tan ei 18fed Ben-
blwydd neu nes bydd wedi derbyn 18 mis o gefnogaeth Gwasanaeth 
ICTG (pa un bynnag sydd gyntaf). Os, wedi ail-ystyriaeth, y gwneir 
penderfyniad negyddol pellach (p’un ai'n RG neu CG), nid yw’r plentyn 
bellach yn gymwys ar gyfer y Gwasanaeth ICTG. Yn dilyn penderfyniad 
negyddol, dylid trosglwyddo'r plentyn i ddarpariaeth prif ffrwd bresennol 
o fewn tri mis i’r penderfyniad gael ei wneud. 

 

139. Os yw’r plentyn yn dymuno herio penderfyniad yr SCA trwy hawliad 
adolygiad barnwrol, bydd y Gwasanaeth ICTG yn parhau'n weithredol i 
gefnogi'r plentyn nes bydd y broses adolygiad barnwrol wedi ei chwblhau 
neu nes bydd y plentyn yn 18 oed, pa bynnag un sydd gyntaf. 

 

140. Gan mai amcan cyffredinol y Gwasanaeth ICTG yw cefnogi ac eirioli ar 
gyfer buddiannau'r plentyn, pan fydd plentyn wedi derbyn penderfyniad 
RG negyddol neu benderfyniad CG negyddol ac yn gadael yr NRM, 
byddai'r Gwasanaeth ICTG yn parhau i roi cefnogaeth i'r plentyn am 
gyfnod trosglwyddo o dri mis ar ôl i’r penderfyniad gael ei wneud. Yn 
ystod y cyfnod hwn, er na fyddai gan y plentyn mwyach hawl i 
gefnogaeth sy’n benodol i fasnachu, dylai'r Cydlynydd Ymarfer 
Rhanbarthol ICTG weithio gydag asiantaethau statudol perthnasol neu 
wasanaethau sector gwirfoddol yn y Safleoedd Mabwysiadu’n Gynnar i 
sicrhau bod y darpariaethau gofal a chefnogaeth priodol yn eu lle. 

 

Gadael/trosglwyddo o’r Gwasanaeth 
ICTG: System Cyfiawnder Troseddol 

 
141. Gall plentyn gadw cefnogaeth y Gwasanaeth ICTG tu hwnt i 18 mis os 

yw'n ddiffynnydd neu'n dyst mewn achos sy'n mynd trwy'r system 
cyfiawnder troseddol pan fydd yn ymwneud â’i statws fel plentyn sydd 
wedi ei fasnachu neu sy'n debygol o gael effaith niweidiol ddifrifol ar 
lesiant y plentyn. Bydd cefnogaeth y Gwasanaeth ICTG yn parhau nes 
bydd yr achos wedi ei gwblhau neu nes bydd y plentyn yn 18 oed, pa 
bynnag un sydd gyntaf. Mae hyn yn ymestyn i unrhyw apeliadau neu ail 
dreialon ar achosion o’r fath pan fydd y plentyn yn parhau yn rhan o’r 
camau troseddol. 

 
142. Yn y sefyllfa hon, bydd y Gwasanaeth ICTG yn parhau i gefnogi'r plentyn 

nes bydd yr achos wedi ei gwblhau neu nes bydd y plentyn yn 18 oed, 
pan fydd yn trosglwyddo i’r gefnogaeth prif ffrwd sy’n bodoli. Os bydd 
achos troseddol neu apêl yn digwydd wedi i'r plentyn drosglwyddo i 
gefnogaeth prif ffrwd (ar ôl tri mis os yw’r plentyn 

dan 18 oed), ni fydd cefnogaeth y Gwasanaeth ICTG yn cael ei 
adsefydlu. 

 
 

Gadael/trosglwyddo o’r Gwasanaeth 
ICTG: Anableddau dysgu 

 
143. Er bod y Gwasanaeth ICTG yn rhoi cefnogaeth i'r plentyn hyd at 18 mis, 

rydym yn gwerthfawrogi y gall fod gan rai plant anghenion atodol 
oherwydd anableddau dysgu allai olygu bod risg arbennig y cânt eu hail-
fasnachu ac y cam-fanteisir arnynt eto. 

 
144. Felly, os oes gan y plentyn ddiagnosis o anabledd dysgu, bydd y 

Gwasanaeth ICTG yn parhau i roi cefnogaeth i'r plentyn am gyfnod 
trosglwyddo ychwanegol o dri mis (hyd at 21 mis i gyd) neu nes bydd 
y plentyn yn cyrraedd 18 oed (pa un bynnag sydd gyntaf). 

 
145. Yn ystod y cyfnod hwn, dylai’r Gweithiwr Uniongyrchol ICTG neu 

Gydlynydd Ymarfer Rhanbarthol ICTG weithio gydag asiantaethau 
statudol perthnasol neu wasanaethau sector gwirfoddol yn y Safleoedd 
Mabwysiadu’n Gynnar i nodi a sicrhau cefnogaeth fyddai’r plentyn, neu 
mewn rhai achosion oedolyn, eu hangen i sicrhau bod y gofal, 
cefnogaeth a’r eiriolaeth yn parhau. 

 
146. O leiaf un mis cyn diwedd y tri mis, dylai'r Gweithiwr Uniongyrchol ICTG 

neu Gydlynydd Ymarfer Rhanbarthol ICTG adolygu'r sefyllfa gyda’r 
awdurdodau cyhoeddus neu wasanaethau sector gwirfoddol yn y 
Safleoedd Mabwysiadu’n Gynnar i bennu pa drefniadau gwahanol a 
wnaed. Os oes angen cefnogaeth y Gwasanaeth ICTG wedi’r cyfnod 
hwn o dri mis, rhaid i’r Gwasanaeth ICTG gofnodi’r rhesymau am hyn. 

 

Gadael/trosglwyddo o’r Gwasanaeth 
ICTG: Newid mewn amgylchiadau 

 
147. Cydnabyddir y gall amgylchiadau plant a threfniadau teuluol newid ar 

adegau. Os bydd plentyn yn caffael cyfrifoldeb rhiant, er enghraifft trwy 
aduniad teuluol, ni fydd y plentyn yn gymwys i'r Gweithiwr Uniongyrchol 
ICTG mwyach. 

 
148. Dan yr amgylchiadau hyn, bydd y Gweithiwr Uniongyrchol ICTG yn 

sicrhau bod y plentyn yn trosglwyddo'n ddiogel i Gydlynydd Ymarfer 
Rhanbarthol ICTG. 

149. Os bydd y lleoliad â theulu yn methu a bod y plentyn unwaith eto heb 
unrhyw un sydd â chyfrifoldeb rhiant yn y Deyrnas Unedig, dylai'r 
awdurdodau cyhoeddus hysbysu'r Gwasanaeth ICTG er mwyn neilltuo 
Gweithiwr Uniongyrchol ICTG i'r plentyn cyn gynted â phosibl. 

 

Gwrthod cefnogaeth y Gwasanaeth 
ICTG / Dewis eithrio o’r broses 

150. Mae pob plentyn sydd wedi ei adnabod fel un all fod wedi ei fasnachu yn 
y Safleoedd Mabwysiadu’n Gynnar yn gymwys ar gyfer y Gwasanaeth 
ICTG. 

 
151. Efallai y bydd yna achlysuron pan na fydd plentyn, pan na fydd gan 

unrhyw un gyfrifoldeb rhiant drosto yn y Deyrnas Unedig, eisiau 
ymgysylltu â’r Gwasanaeth ICTG. Ni ellir ac ni ddylid gorfodi’r plentyn i 
ymgysylltu â Gweithiwr Uniongyrchol ICTG os nad yw eisiau gwneud 
hynny. Yn yr achosion hyn, dylai’r Cydlynydd Ymarfer Rhanbarthol ICTG 
yn hytrach, weithio gyda’r gweithwyr proffesiynol sy'n ymwneud â gofalu 
am y plentyn a’i gefnogi i gytuno ar ddull fydd yn sicrhau yr adlewyrchir 
buddiannau’r plentyn ym mhob cyfarfod ac ymgysylltu priodol ag 
asiantaethau statudol ac awdurdodau cyhoeddus. 

 

152. Os bydd plentyn yn penderfynu ymgysylltu â’r Gwasanaeth ICTG, fe fydd 
Gweithiwr Uniongyrchol ICTG yn cael ei neilltuo iddo os nad oes gan 
unrhyw un gyfrifoldeb rhiant drosto yn y Deyrnas Unedig. 

 
 

Achosion o fynd ar goll a chyswllt gyda 
masnachwyr 

153. Gyda phlentyn sydd wedi ei fasnachu mae risg gynyddol y bydd yn mynd 
ar goll; gall hyn gynnwys nifer o achosion mynych o fynd ar goll neu 
efallai y bydd yn mynd ar goll yn barhaol. Mae mwy o risg y gall 
ddychwelyd at ei fasnachwyr a chael ei fasnachu o'r newydd. Bydd y risg 
i'r plentyn yn parhau i fod yn uwch oherwydd y profiadau y gallai'r plentyn 
fod wedi eu dioddef yn nwylo ei fasnachwyr a’r gafael sydd gan y 
masnachwyr ar y plentyn. 

 

154. Mae cyfarwyddyd statudol ar blant sy'n rhedeg i ffwrdd neu'n mynd ar 
goll o gartref neu ofal ar gael ar gyfer Lloegr i gefnogi’r holl unigolion sy'n 
ymwneud â gofalu am blant a’u cefnogi i ystyried y risg y bydd plentyn 
yn mynd ar goll a sut i atal hyn rhag digwydd. Yng Nghymru, mae 
Gweithdrefnau 

https://www.gov.uk/government/uploads/system/uploads/attachment_data/file/307867/Statutory_Guidance_-_Missing_from_care__3_.pdf
https://www.gov.uk/government/uploads/system/uploads/attachment_data/file/307867/Statutory_Guidance_-_Missing_from_care__3_.pdf
https://www.gov.uk/government/uploads/system/uploads/attachment_data/file/307867/Statutory_Guidance_-_Missing_from_care__3_.pdf

Diogelu Cymru (i'w cyhoeddi diwedd yr haf 2019) a Canllaw Ymarfer 
Cymru Gyfan - diogelu plant sy'n rhedeg i ffwrdd neu'n mynd ar goll o’r 
cartref neu ofal yn rhoi cyngor ar ymarfer yn unol â disgwyliadau’r Bwrdd 
Diogelu. 

 
155. Ar gyfer plant sydd wedi eu masnachu, mae’r risg o fynd ar goll ar ei 

uchaf o fewn y 72 awr cyntaf wedi i’r plentyn gael ei adnabod fel un all 
fod wedi ei fasnachu, ond gall ddigwydd yn ystod unrhyw gyfnod ar ôl ei 
adnabod. Mae’n allweddol bod yr holl weithdrefnau diogelu 
angenrheidiol yn cael eu trefnu yn gyflym gan yr awdurdodau cyhoeddus 
yn y Safleoedd Mabwysiadu’n Gynnar, ac i'r Gwasanaeth ICTG gysylltu 
gyda’r plentyn cyn gynted â phosibl. 

 

156. Mae’r un mor bwysig i'r Gwasanaeth ICTG gael gweld gwybodaeth yn 
ymwneud â’r plentyn yn gynnar ac i gael cyfle i gyfrannu at drafodaethau 
ar ran y plentyn, gallai hyn gynnwys amlygu gwahanol anghenion plant 
sydd wedi eu masnachu. 

 

157. Byddai penderfyniadau allweddol o’r fath yn y cyfnod cynnar hwn yn 
cynnwys dynodi llety addas ar sail anghenion unigol y plentyn, gan y gall 
lletya’r plentyn mewn llety anaddas gynyddu’r risg y bydd yn mynd ar 
goll. Fodd bynnag, mae’n bwysig cydnabod mai'r awdurdod cyhoeddus 
perthnasol sy'n gyfrifol am bob penderfyniad terfynol. 

 
158. Rhaid i'r Gwasanaeth ICTG hefyd rannu gwybodaeth gydag 

awdurdodau cyhoeddus perthnasol i helpu i ddiogelu'r plentyn. Mae hyn 
yn cynnwys rhannu gwybodaeth am fasnachwyr posibl gydag 
awdurdodau gorfodi’r gyfraith, yn arbennig pan gredir bod y plentyn yn 
dal i gysylltu â’r masnachwyr. 

 
159. Os yw plentyn mae’r Gweithiwr Uniongyrchol ICTG neu'r Cydlynydd 

Ymarfer Rhanbarthol ICTG yn ei gynrychioli mewn Safleoedd 
Mabwysiadu’n Gynnar yn mynd ar goll, rhaid i'r Gweithiwr Uniongyrchol 
ICTG neu’r Cydlynydd Ymarfer Rhanbarthol ICTG: 

 

• sicrhau bod adroddiad am hyn yn cael ei roi ar unwaith i'r heddlu a’r 
awdurdod lleol; 

• annog asiantaethau statudol sy’n ymwneud â gofalu am y plentyn i 
asesu risg y cyfnod ar goll yn briodol a sicrhau bod dod o hyd i’r plentyn 
yn flaenoriaeth gan yr asiantaethau priodol; 

• sicrhau a rhoi ymateb cydlyn trwy gyfarfodydd strategaeth a gweithredu 
fel sianel gyda’r holl asiantaethau statudol sy’n ymwneud â’r achos a 
rhoi gwybodaeth a allai helpu i ganfod y plentyn; 

• parhau i oruchwylio’r broses NRM trwy gyflwyno atgyfeiriad os na fydd 
un wedi ei gwblhau cyn i’r plentyn fynd ar goll, neu trwy gyflwyno 
gwybodaeth ychwanegol ar ôl i’r plentyn fynd ar goll; 

• gall hefyd drafod gyda’r SCA os fydd yr SCA yn atal neu fwrw ymlaen 
gyda phenderfyniad ar statws NRM y plentyn; 

• sicrhau bod momentwm yr achos yn cael ei gynnal ac nad yw’r 
plentyn yn diflannu o ystyriaeth yr asiantaethau statudol sy’n 
ymwneud â dod o hyd iddo, a 

• sicrhau pan fydd yn dychwelyd bod cyfweliad dychwelyd adref yn 
cael ei gynnig, a dylid cofnodi canlyniad hyn yn y cynllun gofal. Dylid 
ystyried unrhyw ddangosyddion o fasnachu pellach yn ystod ei 
gyfweliad dychwelyd adref. Rhaid rhannu'r holl wersi perthnasol a 
ddysgwyd o'r cyfweliad dychwelyd adref gyda'r holl bartïon 
perthnasol. 

 

Gweithdrefn gwyno 

160. Bydd y Gwasanaeth ICTG yn datblygu a gweithredu gweithdrefn gwyno 
ar gyfer plant a gefnogir gan y Gwasanaeth ICTG a gweithwyr 
proffesiynol sy'n rhyngweithio gyda'r Gwasanaeth ICTG. Bydd yn 
galluogi i gwynion ynghylch y cyngor a’r arweiniad a ddarparwyd gan y 
Gweithiwr Uniongyrchol ICTG neu’r Cydlynydd Ymarfer Rhanbarthol 
ICTG gael eu codi a’u trin. 

 

161. Bydd y weithdrefn yn hawdd i blant ei deall a chael mynediad ati ac ar 
gael mewn iaith briodol. 

 

162. Bydd pob ymdrech resymol yn cael ei gwneud i sicrhau bod y plentyn yn 
deall yr ateb i’r gŵyn. 

Atodiad A - Trosolwg lefel uchel o 
broses atgyfeirio'r Gwasanaeth ICTG 

 
 

 

  
 

  
 
 
 
 
 
 
 
 
 
 
 
 
 

 
 

  

  

Ymatebwr cyntaf: 
1. Atgyfeirio'r plentyn trwy lwybr 

diogelu awdurdod lleol arferol. 
2. Llenwi pro-forma ICTG ac yn ei chyflwyno i’r 

Gwasanaeth ICTG yn 
trafficking.referrals@bypmk.cjsm.net. Mewn 
argyfwng, gellir gwneud atgyfeiriad dros y ffôn 
yn defnyddio'r llinell gymorth ICTG 0800 043 
4303. Rhaid dilyn hyn gyda pro-forma ICTG 
wedi ei llenwi a’i hanfon dros e-bost. 

3. Llenwi ffurflen atgyfeirio NRM a’i chyflwyno 
i'r awdurdod cymwys. 

Ymatebwr nad yw’r cyntaf: 

1. Atgyfeirio'r plentyn trwy lwybr 
diogelu awdurdod lleol arferol. 

2. Cysylltu â llinell gymorth ICTG 0800 
043 4303 i atgyfeirio plentyn i'r 
Gwasanaeth ICTA. 

3. Mae’r llinell gymorth ICTG yn cysylltu 
â gweithiwr cymdeithasol y plentyn 
neu dîm tu allan i oriau arferol neu 
weithiwr proffesiynol perthnasol arall 
i gynghori am atgyfeiriad ac i rannu 
cyfarwyddyd diogelwch a thrafod 
cyflwyno NRM. 

Mae’r rheolwr Gwasanaeth ICTG yn neilltuo atgyfeiriad newydd i: 
 

• Weithiwr Uniongyrchol ICTG ar gyfer plentyn pan nad oes unrhyw un 
â chyfrifoldeb rhiant yn y Deyrnas Unedig. 

• Gydlynydd Ymarfer Rhanbarthol ICTG ar gyfer plentyn pan fydd 
rhywun â chyfrifoldeb rhiant yn y Deyrnas Unedig. 

Mae'r Gweithiwr Uniongyrchol ICTG yn cysylltu â’r 
sawl sy'n atgyfeirio i gynghori: 

 

Pwy fydd yn mynychu i gwrdd â’r plentyn 

Y lleoliad lle fydd y cyfarfod yn digwydd 

Yr amser pan fydd y cyfarfod yn digwydd 
 

Mae’r Gweithiwr Uniongyrchol ICTG yn cysylltu 
â’r plentyn o fewn 24 awr i’r atgyfeiriad. 

Mae’r Cydlynydd Ymarfer Rhanbarthol 
ICTG yn cysylltu â: 

 

• Gweithwyr proffesiynol 
allweddol sy'n cefnogi’r plentyn 

• Trefnu presenoldeb mewn 
cyfarfodydd amlasiantaethol 

Mae’r Gwasanaeth ICTG yn cydnabod achosion gan ‘ymatebwr cyntaf’ ac 
‘ymatebwr nad yw’r cyntaf’ i: 

 

• Gynghori ar gyngor ac arweiniad diogelu uniongyrchol. 

• Gall gweithiwr llinell gymorth ICTG gasglu gwybodaeth ychwanegol am 
leoliad plentyn, unrhyw risgiau perthnasol, ac ati. 

• Pan fydd yn berthnasol, gellir darparu cymorth tu allan i oriau arferol i'r 
plentyn/gofalwr maeth/gweithiwr proffesiynol perthnasol trwy weithiwr 
Gwasanaeth ICTG ar-alwad. 

Mae plentyn a allai fod wedi ei fasnachu yn cael ei 
adnabod gan neu ei atgyfeirio at ‘ymatebwr cyntaf’ 

Mae plentyn a allai fod wedi ei fasnachu yn cael ei 
adnabod gan ‘ymatebwr nad yw’r cyntaf’ 

https://www.gov.uk/government/publications/child-trafficking-advocates-early-adopter-sites
mailto:trafficking.referrals@bypmk.cjsm.net
mailto:trafficking.referrals@bypmk.cjsm.net
https://www.gov.uk/government/publications/child-trafficking-advocates-early-adopter-sites

